
Navnîşan

Wênesaz Enver Şahîn diyar kir 
ku ew pirsgirêkên gelê kurd di 
tabloyên xwe de xêz dike û got ku 
xeyala wî ya herî mezin bi wêneyên 
rojnamevanên hatine qetilkirin 
vekirina pêşangehekê ye.

Wênesaz Enver Şahîn (60) ku ji zaro-
katiya xwe ve xwestiye bibe wênesaz, 
piştî teqawit bûye vê xeyala xwe 
pêk aniye. Şahîn piştî ku birayê wî 
di Darbeya Leşkerî ya 12’ê Îlona 
1980’an de tê girtin, ji ber zextên 
li ser wan zêde bûne, neçar mane 
ji gundê Xeskar ê navçeya Golanê 
ya Erdexanê koçî Stenbolê bikin. 
Şahînê ku piştî kutakirina dibista-
na seretayî, tevî malbata xwe koçî 

Stenbolê dike, li vir di karê tekstîlê 
de dixebite. Şahînê ku ji zarokatiya 
xwe ve xeyala wênesaziyê dikir, her 
çend dem bi dem wêne çêkirine jî, 
lê ji ber zehmetiyên aborî nikaribûye 
xeyala xwe pêk bîne. Şahîn piştî 
teqawît bûye, li Taxa Derekoyê ya 
navçeya Ortaklar a Aydinê bi cih 
bûye û li kargeha ku li wir ava kiriye, 
pirsgirêkên kurd bi wan re rû bi rû 
dimînin, li ser tuwala xwe xêz dike.  

Şahîn ku di tabloyên xwe de ibranî 
pirsgirêkên kurdan dide der, wêneyên 
çêdike jî dide saziyên kurdan û hewl 
dide tevkariyekê li saziyên kurdan 
bike. Şahîn ku nêzî 20 sal berê tevî 
3 hevalên xwe li Navenda Çanda 
Mezopotamyayê (NÇM) wêneyên 
xwe pêşkêş kiriye, dixwaze portreyên 
rojnamegerên hatine qetilkirin xêz 
bike û ji bo wan pêşangehekê li dar 
bixe.  
Şahîn diyar kir ku di sala 2014’an 
de li Aydinê atolyeyek ava kiriye û 
wiha got: “Helbestvan û peyv li hev 
dikin. Ew derd û kulên xwe bi peyv 
û gotinan didin der. Ez jî hestên xwe 
bi wêneyan tînim ziman. Her kes 
xwedî qebîliyetekê ye. Ji zarokatiyê 

ve meraqa min li ser tiştekî wiha 
hebû. Lê birayên min ketin girtîgehê 
û mişext bûn. Loma jî min nikarîbû 
tim û tim çêbike. Lê piştî ku hatim vir, 
min atolyeyeke ava kir û min dest bi 
wêneyan û çêkirina peykeran kir.”
 

Wênesaz Enver Şahîn

Şahîn da zanîn ku gelê kurd rastî 
gelek binpêkirina mafan tên û ji ber 
vê yekê tiştên diqewimin di tabloyên 
xwe de nîşan dide. 

Wêneyên xwe dide saziyên 
Kurdan

Şahîn anî ziman ku ew ji bo pêşxistina 

çanda kurdî têdikoşe û got: “Ez dix-
wazim bi hevalên xwe yên din re di 
atolyeya xwe de bixebitim. Werin 
em bi hev re çi erênî çi neyînî rexne 
bikin. Werin em tevkariyê li hev bikin. 
Tabloyên ku çêdikim nafiroşim. Ez 
teqawît im, besî min e. Ez tabloyên 
xwe didim federasyon, komele û 
şaredariyan.”

‘Portreya rojnamevanên kuştî’ 

Şahîn anî ziman ku divê civak bibe 
hevparê êş û kêfxweşiyê û got ku 
xeyala wî ya herî mezin ew e ku 
portreyên rojnamegerên kurd ên 
hatine qetilkirin xêz bike û ji bo wan 
pêşangeheke hunerî li dar bixe. 

Kerîm Kaban, ew weke hunermendê 
evîndariyê dihate naskirin, li pey 
xwe jî gelek berhemên ku heya niha 
zindî mane, hêla.
Ebdulkerîm Celal Mehmûd Ezîz Ka-
ban (Kerîm Kaban) di sala 1927’an 
de li taxa Şêxan a  Silêmaniyê ji 
dayîk bû. Kaban perwedeya xwe ya 
destpêkê li dibistanê dît. Kaban di 7 
saliya xwe de li Dibistana Seretayî 
ya Faysal dest bi perwerdeyê kir 
û ji ber bala wî li ser mûzîkê bû, 
di temenek biçûk de derket ser 
dikê. Di sala 1941’ê de di radyoya 
Silêmaniyê de stran gotin.
Di sala 1945’an de bû edîtorê beşa 

Kurdî ya radyoya Bexdayê. Konsera 
xwe ya destpêkê jî di heman salê 
de li Bexdayê da. Kasêta xwe ya 
destpêkê, ku ji 8 berheman pêk dihat 
bi navê “Rêya Evîndaran” derxist.
Kaban jî mîna gelek hunermendên 
giranbûha bi berhem û keda xwe ya 
di ber hunera Kurdî de da, nemir bû.
Ji ber Kurdbûyîna xwe gelek ca-
ran ji aliyê rejîma Baas ya Iraqê ve 
hat binçavkirin. Di salên ciwantiyê 
de, malbata wî ji aliyê rejîmê ve 
derbiderê başûrê Iraqê hat kirin. 
Di 28’ê Sibata 1981’ê de birayê 
wî Kadîr Kaban ji aliyê rejîma Iraqê 
ve hat binçavkirin û di 1’ê Tîrmeha 
1981’ê de rejîma Iraqê ji malbata 
Kaban re ragihand, ku kurê wan 

hatiye îdamkirin. Nedana cenazeyê 
Kadîr Kaban hem li cem wî hem jî 
di nava malbatê de rê li ber birînên 
mezin vekir.

Berhemên Kerîm Kaban

20 stranên hunermend hene ku 
bi xwe nivîsandiye û gotine hene. 
Ji nava van stranên herî navdar, 
ku ji aliyê gelek hunermendan ve 
jî hatine gotin, ‘Yaran Wesyetim, 
Şemî Şevan û Teman’ e.

Dema dijiya peykerê wî hat 
çêkirin

Hunermendê Kurd Kerîm Kaban, 

ji ber berhemên xwe û keda daye 
muzîka Kurdî, hînê sax bû peykerê wî 
hat çêkirin. Ev peyker li Parka Azadî 
ya li Silêmaniyê hatiye bi cih kirin. 
Her wiha Şaredariya Silêmaniyê bi 
navê ‘Kerîm Kaban’ parkek çêkir.
Kerîm Kaban endamê koma muzîkê 
ya Silêmaniyê û endamê sendîka 
hunermendên Kurd bû. Ji ber 

xebatên wî yên muzikê gelek ca-
ran ji aliyê wezareta çand û hunerê 
ya Iraq û Herêma Kurdistanê ve 
hatibû xelat kirin.
Belgefilmek bi navê ‘Temen’ li ser 
jiyana Kerîm Kaban hatiye çêkirin.
Kerîm Kaban çend salan ji destê 
nexweşiyê êşên mezin kişand, heya 
ku di 14’ê Çileya 2016’ê li temenê 
89 salî û piştî 70 sal xizmeta ji bo 
hunera Kurdî, li Nexweşxaneya Şar 
a bajarê Silêmanî ku di heman demê 
de li vî bajarî çavê xwe li jiyanê 
vekiribû koça dawî kir. Li Gorista-
na Seywan a Silêmaniyê hate oxir 
kirin. Hezkiriyên Kaban her sal wî 
bi bîr tînin.

Bi wêneyên rojnamevanên qetilkirî dixwaze pêşangehekê li dar bixe

8 sal bi ser koça dawî ya hunermend Kerîm Kaban re derbas bûn

Em tev Zelal in

Zozan Cizîrî

Dijî êrîşa giştî, 
serhildana giştî!

Ahmed Aktaş

R-4

Rindiya dagirkeriyê 
jî kirêtî ye

Idrîs Henan

R-5

Qirkirina Kurdên 
Êzidî

Sîpan Şînda

R-7

Werin dewê min bikeynin, ezê jî herim 
dewê mala mîr bikeynim, bila mîr 
kevnekirasekî bide min:
- Tu ji min re bixebite ezê jî ji hin din re 
bixebitim; tu ji min re xulamtiyê bike ezê 
jî xulamtiya hin din bikim.
Weke kerê ber bi gur ve bizire:
- Ehmeq e; ber bi ecelê xwe ve dibeze; 
dijminê xwe nas nake.
Xwe li ber taveheyvê germ dike:
- Tiştên kesî nekirî dike; tiştên beredayî dike.
Berû da bizinê dest avêt qemçikê:
- Xapand; bi bertîlê xapand. 
Berû da bizinê, dest avêt qarçikê:
- Bi heman wateyê.
Binê wî xepart: 
-Xapand; xirand; hîle lê kir.
Biçe ji hinekên din re bêje:
- Tu nikarî min bixapînî; ez ji te bawer nakim.
Bi aqilê wî lîst:
- Xapand.
Bi hev lîstin:
- Hev xapandin; xiyanet li hev kirin; bi hev 
re ne rast bûn.
Binê wî kola:
- Xefik jê re vedan; xwest bixapîne.
Bi piyê xwe ket telê:
- Hat xapandin; pirsgirêkeke wisa jê re 

derket, êdî nikare ji navê derkeve.
Ciherê vala ye:
- Ji bo xapandinê ye; hîle ye; lîstik e; jê 
bawer neke. 
Danê xwe pê kuta:
-Ji xwe re bi kar anî; xapand.
Danê xwe pê da kutan: 
- Bi heman wateyê.
Dev li me guhert: 
- Gotina ji me re gotî pêk neanî; em xapandin. 
Dikare tî bibe ser avê tî bîne:
- Jîr e, jêhatî ye; dikare her kesî bixapîne.
Dixwaze kulavan bixe serê me:
- Dixwaze me bixapîne; dixwaze tiştekî bîne 
serê me.
Dohnê me li serê me dide:
- Me dixapîne; tiştên ku em dizanin wan ji 
me re dibêje.
(Dema mirovek alîkariyê ji yekî dixwaze lê 
ew riyeke wisa nîşanî wî dide ku ew kes 
dîsa bi derfetên xwe pirsgirêka xwe çareser 
bike hingê tê gotin)
Ez ne qijika rûvî me: 
- Tu nikarî min bixapînî.
Ez ne kewê davên te me:
- Bi heman wateyê.
Ez şandim ber golikan: 
- Minê ew bixapanda lê wî ez xapandim; 

ew ji min jîrtir derket.
Fen li zik nabe:
- Ku zik vala be mirov nikare bixapîne, wê 
her dem peyamê bişîne.
Gayê zerê zebeleh bila ji min re be, rewneqa 
malê pisîk ji te re be:
- Tişta baş ji min re ya bi kêrî tiştekî neyê 
ji te re. 
Gozên pûç li ser serê wî dişkine:
- Dixapîne; kenê xwe pê dike.
Gûyê wî li riha wî kir:
- Xapand.
Hat lîstika wî:
- Ket davikên wî; pê hat xapandin.
Hervoşikan ji min re bi avê çêneke: 
- Teklîfên rijî ji min re neke; tu dixwazî min 
bixapînî; tu dixwazî serê min girê bidî.
Hevaltiya wan hevaltiya quling û rûvî ye:
- Hev dixapînin; bi hev re ne rast in. 
Hevîrê xwe pê da çêkirin:
- Ji xwe re bi kar anî; xapand. 
Heta tu çûyî hîleyan ez ji wir ve hatim:
- Tu nikarî min bixapînî.
Heta tu çûyî fena ez ji fena hatim:
- Bi heman wateyê.

Ji Pirtûka Ferhenga Biwêjan Ya Diyar Bohtî

FERHENGA BIWÊJAN

Navenda nûçeyan

Qonaxa Sêyemîn a Operaseyona 
“Mirovî û Ewlehî” destpê kir

Hêzên Ewlekariya Hundirîn 
a Herêma Bakûr û Rojhilatê 
Sûriyeyê  destpêkirina Qonaxa 
Seyemîn a “Operaseyona Mirovî 
û Ewlehî”ya li Kampa Holê 
ragehand.R-3

KOBANÊ NEKET, LÊ HÊZÊN TARÎ Û 
HEVKARÊN WAN TÊK ÇÛN

Kobanê bi berxwedana xwe ya dîrokî bala hemû cîhanê kişand, berxwedana 134 rojan ji bo hemû gelên 
azadîxwaz bû hêvî û qublenameya azadiyê. Berxwedana Kobanê îro rewşa şênber a jiyana hevpar bi 
hemû aliyên xwe nîşanî gelan dide. Kobanê bû pêvajoya destpêkê ya têkbirina tarîtiyê û çandina tovên 
jiyaneke nû. Hêzên faşîst ku destek didan çeteyan da ku Kobanê dagir bikin, îro ew bi xwe êrişî Kobanê 
dikin. Lê li hemberî êrişên faşîstan berxwedana giştî ya gel di her cih û demê de dibe bersive.R-4

Diyar Bohtî nivîskarekî Kurd e. Di sala 1958’an de li 
herêma Bohta hatiye dinê, ji bo  wêje û welatparêziyê 
xebatên giranbuha  daye meşandin, ev kar û xebat heya 
niha jî berdewamin.R-7

Nivîskarê têkoşer û berxwedêr

 Tîmên Agirkujê 
ji bo xizmeta 

civakê jiyana xwe 
dixin xeteriyê

Tîmên Agirkujê yên 
Tugeya Agirkuj a 
Qamişlo ji bo xizmet 
û parastina civakê ji 
rewşên awarte û bi 
taybetî rewşên şewatê 
bi şev û roj amade 
ne. Rêveberê Tugeya 
Agirkuj a Qamişlo 
Hisên Mihemed 
diyar kir ku ew ji bo 
xizmeta civakê her 
dem amade ne.R-6 

Dengê jinê 
rûyê jiyanê 
ye: Jin TV

Kenala Jin TV di 30`ê 
Hizêrana 2018`an de 
li Holendayê dest bi 
weşana xwe ya zindî 
kir. Nûçegihana Jin TV 
Loristan Derwîş diyar 
kir ku Jin TV bi deng û 
rengê xwe dîrok, rastî, 
têkoşîn û hebûna jinan 
derdixe holê û dengê 
jinên cîhanê ji bo raya 
giştî de belav dike.R-2

Rêveberiya Xweser nûnertiya gelên 
herêmê dike

Di 27′ê Çileya 2014′an de şîniyên Kobanê pergala 
Rêveberiya Xweseriya xwe ya Demokratîk avakirin 
û ragihandin. Bi damezrandina Rêveberiya Xweser 
re welatiyên Kobanê rêveberiya xwe destnîşankirin 
û civaka xwe bi xwe birêve birin.R-5 

Diyar Bohtî, li herêma Bohta, li 
gundekî çiyayî (Girdara ser nav-
çeya Dihê) sala 1958’an de, li 
malbateke ne maldar, ne deyndar 
hatiye dinyayê. Ji zaroktiya xwe 
ve dest bi xebatên wêjeyî kiriye 
û heya niha nêzî 9 berhemên wî 
yên çapkirî hene.
Ji bo wergirtina agahiyên berfireh-
tir, nivîskar Diyar Buhtî di derbarê 
jiyan, kar û xebatên xwe de ji roj-
nameya me re axivî.

Zaroktiya nivîskar Diyar Bohtî

Zarokt iya D iyar Buht î  b i 
guhdarîkirina çîrokan derbas dibe. 
Hê di zaroktiya xwe de çîrokeke ji 
çar cildan (Çîroka Melik-Seyf) ji ber 
dike û vê çîrokê di şevên zivistvanê 
de ji gundiyan re dibêje. Extiyarên 
gund gazî wî dikin û wî dibin malên 
xwe, ji bona ku ji wan re çîrokan 
bibêje. Di zaroktiya xwe de hem 
diçe dibistana seretayî, hem weke 
zarokên gundiyan di malbatê de 
gadêrî, karikvanî, şivanî, cotkarî, 
paleyî û karê rêncberiyê dike. Roja 
ku dima betal jî karê wî avjenî û 
masîgirin bû. 
Piştî ku dibistana seretayî diqedîne, 
dest bi xwendina dibistana (şerî’e) 
dike. Lê çûna wî a dibistanê bê 
destûra malbatê bû. Nîvê şevê 
ji malê direve û berê xwe dide 
xwendinê. Ji bo ku neyê girtin 
di çiyayan re diçe. Piştî demekê 
malbat jî bi xwendina wî keyfxweş 
dibe. Xwendina wî ya dibistanê, 
geh li Bohta, geh li Torê, geh li 
Herêma Xerza û geh li herêma 
Amedê derbas dibe. 

Kar û hestê welatparêziyê li 
cem nivîskar Diyar Bohtî

Di dibistanê de meyla wî ya li ser 
wêjeya kurdî pêş dikeve û hê di 
17-18 saliya xwe de dest bi kom-
kirina gotinên pêşiyan dike. Di 
heman demê de hestên wî yên 
welatparêziyê xurt dibin û aza-
diya Kurdistanê dibe armanca 
wî ya sereke. Meş, mitîng li kû 
çêbe tevlî dibe. Ji ber vê helwesta 
xwe ji hin dibistanan tê avêtin û 
hin dibistan jî cî nadinê. Piştî ku 
xwendina dibistanê diqedîne dest 
bi xwendina Dibistana Çandiniyê 
dike. Li vê dibistanê şoreşgerên 
Kurdisanê nas dike û hestên wî 
yên welatperweriyê xurttir dibin. 
Piştî dibistana çandiniyê diqedîne 
li bajarên Tirkiyê yên weke Edene 
û Mêrsînê di karê avayiyan de di-
xebite heta dibe hosteyê lêkirina 
dîwaran. Pişt re dikeve ezmûnan 

û di saziyeke dewleta Tirkî de şeş 
salan fermanberiyê dike.
Sala 1987’an de çend caran tê 
girtin û çend mehan di girtîgehê 
de dimîne. Serê sala 1988’an de 
dev ji fermanberiyê berdide û 
bi awayekî derwêşî tevlî xebata 
welatperweriyê dibe. Di vê xe-
bata xwe de li her çar parçeyên 
Kurdistanê xebatê dike. Vê xebata 
xwe li Lubnan û Şamê jî didomîne. 
Herwiha li kampa koçberan a 
Nînowa, Nehdarê û Mexmûrê di 
xebata civakî de ciyê xwe digi-
re. Di vê pêvajoya xebata xwe 
de hem li Sûriye, hem li Iraqê tê 
girtin û dikeve girtîgehê. Pişt re ji 
bo domandina xebata xwe derbasî 
Ewropa dibe. Li Ewropa hem 
karê nivîskariyê dike, hem jî karê 
rojnamevaniyê dike. 16 salan di ra-
diyo û televizyonê de pêşkêşvaniyê 
dike û bernameçêkeriyê dike. Bi 
giştî 20 salan li ser hev di karê 

ragihandinê de dixebite. Hê jî 
vî karê xwe yê welatperweriyê 
didomîne. Di ber vî karê xwe re 
xebata wêjeya kurdî jî dike. Diyar 
Bohtî zewiciye û bi navê Serdar 
û Gulbihar du zarokên wî hene.

Destpêkirina xebatên wêjeyê

Nivîskar Diyar Bohtî girêdayî 
despêka kar û xebatê xwe yê 
wêjeyî weha dibêje: Hê di temenê 
zaroktiyê de keyfa min ji wêjeyê re 
dihat. Tişta bûyî sedem ku ji xwen-
din û wêjeyê hes bikim, dayîka min 
bû. Ji ber ku bavê wê mela bû hem 
Quran, hem jî pitûkên din yên olî 
xwendibûn. Di sed saliya xwe de 
jî helbestên Feqiyê Teryan ji ber 
dixwendin. (Berî niha bi mehekê 
di 103 saliya xwe de jiyana xwe ji 
dest da.) Malbata min aliyê dayîkê 
tev mela û xwenda bûn. Min ji wan 
pir hes dikir û di mijara xwendin 
û wêjeyê de bandora wan pir li 
min kir.   
Piştî salên dûr û dirêj û qutbûna 

min ji wêjeyê, di sala 1999’an de 
heskirina min ya wêjeyê careke din 
dest pê kir û bi min re hestên nivîsê 
pêş ketin. Min bi awayê helbestê 
dest bi wêjeyê kir. Min beşek ji 
qonaxa Neolîtîk bi helbestî nivîsî. 
Pişt re li ser zimanê ajelan (fabl) 
min dest bi nivîsê kir. Min 2500 
qafiye nivîsîn. Ev nivîs bû senar-
yo û bi navê Tûrikê Xewnan di 
televizyonên kurdî de çend caran 
hatin lîstin.   
Piştî vê xebatê min dest bi nivîsa 
destanekê kir. Destan li ser jiyana 
xortekî bi navê Xemgîn û qîzeke bi 
navê Sosin e. Her du di zaroktiyê 
de ji hev hes dikin. Piştî 14 sali-
ya wan ya Xemgîn ji bo debara 
malbatê diçe bajaran. Navê mirina 
wî digihe Sosin. Di nava çend rojan 
de ew jî winda dibe. Lê Xemgîn 
nemiriye. Piştî ku vedigere gund, 
jê re dibêjin Sosinê xwe avêtiye 
Ava Mezin. Piştî çend rojan ew jî 

winda dibe. 
Piştî demekê min ev destan kir 
roman. Roman bi navê Gul Bişkivîn 
(500 rûpel) hat çapkirin. Piştî vê 
romanê, li ser jiyana Kurdên ji 
bakurê Kurdistanê koçî başûrê 
Kurdistanê kirîn (1993) ku niha 
li kampa Mexmûrê ne, bi navê 
Mexmûr min romanek nivîsî. Piştî 
vê romanê bi navê Şehîdname li 
ser şehîdan min pirtûkeke hel-
bestan nivîsî. Pişt re jî min 50’î 
helbest ji bo zarokan nivîsîn. 
Piştî hingê bi navê Gustîla Pîroz 
min romanek nivîsî. Naveroka 
romanê li ser dubendî û eşîrtiya 
li gundekî bakurê Kurdistanê ye. 
Pişt re bi navê Ferhenga Biwêjan 
min pirtûkeke ji 5, hezar biwêjan 
nivîsî. Di gel wê min li ser rêziman 
jî pirtûkek nivîsî, lê hê ew nehatiye 
çapkirin. Di vê navberê de bi navê 
Şengê û Pengê ji bo zarokan min 
pirtûkek nivîsî. Ev pirtûk li Roja-
va hat çapkirin. Pişt re bi navê 
Soryaz min romaneke ji 2 bergan 
nivîsî. Ev roman li Tirkiyê, Ewropa 

û Rojava hat çapkirin. Piştî hati-
na min a Rojava bi navê Rehbera 
Radyoyê derbarê ragihandinê de 
min pirtûkek nivîsî. Piştî hingê du 
salan li ser felsefeya Ehmedê Xanî 
xebitîm û bi navê Bi Çavekî Cuda 
Ehmedê Xanî min pirtûkek nivîsî. 
Ew jî li Rojava hat çapkirin. Niha 
jî li ser şîroveya Dîwana Melayê 
Cizîrî dixebitim.

Pirtûkên nivîskar yên hatîne 
çapkirin 

Gul Bişkivîn-roman: Weşanxaneya 
Mezopotamya-2006
Şehîdname-helbest: Weşanxaneya 
Mezopotamya-2006
Mexmûr-roman: Weşanxaneya 
Mezopotamya-2007
Ferhenga Biwêjan: Enstîtuya Kurdî-
Almanya 2009
Soryaz (2 berg) roman: Çapa 
1. Weşanxaneya Mezopotam-
ya-2012. Çapa 2. Stenbol Çapa 3. 
Weşanxaneya Şilêr-Qamişlo 2022 
Gustîla Pîroz-roman: Weşanxaneya 
Mezopotamya-2016 
Rehbera Radyoyê: Weşanxaneya 
Şilêr-Qamişlo 2021
Şengê û Pengê-ji bo zarokan (fabl): 
Weşanxaneya Şilêr-Qamişlo 2022
Bi Çavekî Cuda Ehmedê Xanî: 
Weşanxaneya Şilêr-Qamişlo 2023
Herwiha bi navê Tûrikê Xewnan 
nivîsên wî yên fabl di televizyonê 
de hatine lîstin. 
Li ser rêziman jî pirtûkek nivîsiye, 
lê hê nehatiye çapkirin. 

Niha çi berhem li ber destê te 
hene?

Niha li ser şîroveya Dîwana Melayê 
Cizîrî dixebitim. 2 berg ji bo çapê 
amade ne.  Her berg nêzî 400 
rûpelî de ye. Bergê 3’yan jî qediya-
ye, bergê 4’an li ber qedandinê ye. 
Dibe ku heta 8-9 bergan derkevin. 

Niha çi karî dikî?

Niha li Zanîngeha Rojava li 
Fakûlteya Wêjeyê li ser wêjeya 
kurdî dersê didim. Ders bi giranî 
li ser danasîna Melayê Cizîrî û 
Ehmedê Xanî û dahûrandina 
berhemên wan e. 

Kenala Jin TV di 8`ê Adara 
2018`an de dest bi weşana 
testê kir û bi awayekî fermî di 
30`ê Hizêrana 2018`an de bi 
dirûşma “Dengê jinê rûyê jiyanê 
ye” dest bi weşana fermî kir. 
Kenal Jin TV bernameyên xwe 
bi zimanê Erebî, Tirkî û hemû 
zaravayên Kurdî weşana xwe 
pêşkêş dike, navenda wê ya 
sereke li Ewropa (Holanda) ye. 
Kenal Jin TV weke yekemîn 
qenala li Kurdistan û duyemîn 
kenala li cîhanê ku bi destên ji-
nan hatiye damezrandin. Kenala 
Jin TV ji bo bibe dengê resen 
ê hemû jinan li tevahî cîhanê 
xwe bi rêxistin kirin.
Di derbarê Kenala Jin TV 
nûçegihana Jin TV a beşê kurdî 
Loristan Derwîş ji rojnameya 
me re axivî.
Loristan Derwîş diyar kir ku 
ew ji sala 2019`an de di Ke-
nala Jin TV de kar û xebatê 
nûçegehantiyê dike û wiha got: 
“Hilbijartina min ji Kenala Jin 
TV re ew e ku karekî xweser bi 
jinê ye. Jin TV îrade û kedeke 
mezin jêr divê, cûdayî kar giştî 
ye, ji ber wê min cihê xwe di 
nava Jin TV de dît. Jin TV kede-
ke mezin jêr pêwîste, bi taybet 
Televîzyoneke bi vî rengî ku jin 
bi tena serê xwe kar û xebatê 
rojnemevantiyê dide meşandin. 
Di nava Kenala Jin TV de helbet 
wê zehemetî hebe heger em 
bixwazin û nexwazin û bi tay-
bet di sîstema Herêma Bakur 
û Rojhilatê Sûriyê û sîstema 
di cîhanê tevahî ku jin bi tena 
serê xwe karekî bi vî rengî 
bike ev yek di dîrokê de pêk 
nehatibû. Berî Kenal me yek din 
girêdayî jinê hatibû avakirin lê 
wan nikarîbûn encamê bigirin, 
ji ber wê weşana xwe dewam 
nekirin. Lê niha Kenal Jin TV 
ya yekemîn di asta cîhanê de 
tê naskirin.”

‘Erkê Jin TV ku xwe 
bigîhine hemû jinan’

Loristan destnîşan kir ku 
Televîzyoneke bi vî rengî ku 
taybet bi jina be hêzeke mezin 
jêr pêwîste û wiha got: “Kesekî 
ku kenaleke taybet bi jinan bide 
meşandin hêza wan tinebû ji ber 

hêz ji vê yekê re divê. Kenala 
Jin TV zemetiyên ku di nav xwe 
de herî zêde dikşandin, ewbû 
ku mijarên wê di aliyê jin, çandî, 
hunerî û bi taybet di aliyê hizira 
jinê de ye. Ji ber jin bi hezarên 
salan hatiye çewsandin, bê maf 
maye, nikarîbû xwe îfade bike, 
zehmetiyê divî aliyî de dihatin 
kişandin, heta niha jî tundî li ser 
jinan heye ji bo wê em bi riya 
weşana xwe vê yekê ji hemû 
jinan re êşker dikin, da ku tevahî 
cîhan denê jinê bike. Herwiha 
piştî şoreşa Rojava ku ev 12 sal 
hatiye lidarxistin, heta astekê 
ev tundî û hişmendiya ku li ser 
jinan dihat meşandin kêm bûye. 
Êdî jin kare xwe îfade bike. Erka 
Jin TV ya sereke jinên ku hîn 
bi temamî negihiştine hizirên 
azad û ji desthilatdariyê xelas 
nebûye, hîn rastî desthilatdarî 
û işkenceyên tên, bi riya we-
şan û bernameyên xwe, xwe 
bighînin van jinan.”

‘Jin TV li Tevahî Cîhanê 
dibe dengê jinê’

Loristan Derwiş di berdewamiya 
axaftina xwe de anî ziman ku 
Jin TV di 30`ê Hizêrana sala 
2018`an de dest bi weşana zindî 
kir û wiha got: “Navenda sereke 
ya Kenala Jin TV li Holenda 
ya, beşên wê jî li tevahî cîhanê 
heye, herwiha navenda 2`emîn 
ku weşana zindî lê tê kirin li 
Rojava ye, wekî din jî beş û 
ekîbên me li her deverê hene, 
li Rojava li her deverê beşê me 
heye, herwiha li sûrî jî li Mesir 
û Tûnis nûçegehanên me hene 
li wir kar û xebatê didin me-
şandin, cihê din jî bi rêka van 
nûçegehan em xwe dighînin 
çalakî an mijar taybet. Wekî din 
navendinên girêdayî beşê ekî 
li Reqa, Tebqa, Şehba, Kobanê 
û ya bingehîn li kantona Cizîrê 
ye. li Bakur jî ekîba me heye 
û li Başûrê Kurdistanê naven-
da me heye. Kêm zêde heger 
em nikaribin xwe bighînin hin 
alanan, lê xebatên me lê tên 

meşandin û şopandina cihê 
ku xebat tê xwestin tê kirin. Li 
navenda kantona Cizîrê beşê 
Erebî û Kurdî zêde lê tê kirin, 
carnan ku alîkarî pêwîstbe ku 
tiştekî taybet çêkin û bişînin 
hevakrên xwe re kar tê kirin, 
carnan jî ji bo rewşên awerte 
jî em dikevin weşana zindî de. 
Herwiha navenda me ya sereke 
nûçeyên bi zimanê Kurdî, Tirkî 
û zoranî tên pêşkêşkirin. Na-
venda me ya Rojava jî weşana 
Erebî bi temamî dike û di nav 
re bernameyên kurdî ne. Ji bo 
ekîba me ya Bakur jî ramyariya 
wê hinekî cûdayî ya me ye ji 
ber nêzî 2 caran rastî êrişan 
hat, ji bo wê nikare her tiştê li 
wir bînin ser ziman. Di heman 
demê de Jin TV li Tevahî Cîhanê 

dibe dengê jinê.”

 ‘Jin TV heta astekê 
bandorek li ser jinên 
cîhanê daye avakirin’

Loristan Derwîş anî ziman ku 
Jin TV di nava salên xwe yên 
derbasbûyî de heta astekê 
serkeftî bû û wiha got: “Televz-
yona Jin TV dibe ku wek her 
beşekî ragihandinê rastî zeh-
metiyan bê, bi taybet ku tenê 
girêdayî jina ye, herwiha rewşa 
herêmê û bi taybetî ew jiyana ku 
jin di nav de dijîn radigihîne û ji 
bo azadiya jinan têdikoşe. Em 
cûda dikin ku di nava van salên 
derbasbûyî de kar û xebatên 
me roj bi roj bipêş dikeve. Em 
nikarin bêjin ku Jin TV guherti-
neke herî mezin daye avakirin 
û nikarin bibêjin ku di cihê xwe 
de maye, heyanî astekê Jin TV 
li ser asta cîhanê hatiye naskirin 
û bandorek daye avakirin. Pirî 
caran dema ji jinan re behsa 
Jin TV dibe dibêjin mala me ye, 

xwe xwediyê vir dibînin û gelek 
caran ji derveyî Herêma Bakur 
û Rojhilatê Sûriyê sipasî ji bo 
Kenala me hatî kirin ku ‘Jin’ bi 
tena serê xwe kar û xebatê dide 
meşandin. Herwiha di sala bûrî 
de jî êriş jî li ser erebeya Jin TV 
ji aliyê dewleta Tirk a dagirker 
ve hat kirin ku di encama wê 
de xebatkarekî me şehîd bû û 
hevaleke me birîndar bû.” 

‘Dengê Jinê Rûyê Jiyanê 
ye’ 

Nûçegihana Jin TV a beşê kurdî 
Loristan Derwîş axaftina xwe 
wiha qedan: “Ji bo pêşxistina 
Jin TV hewldanên me her tim 
hene ku kar û xebatê xwe ber-
firehtir bikin. Di şoreşa Rojava 

de jinên kurd heya astekê xwe 
naskirine lê hin alanên me yên 
rêzgarkirî, ên ku hîn bandora 
çeteyên DAIŞ li ser wan heye, 
em ji bo wê hewl didin ku bi riya 
danûstendin û siyaseta xwe ya 
rojnemavantiyê xwe bighînin 
wan jinana jî da ku rastî û jiyana 
van jinên ku di bin zilm û zor 
DAIŞ`ê de mabûn derxînin û 
karibin bi hev re kar û xebatê 
bidin meşandin. Kenal me ya 
jinê bi silogana ‘Dengê Jinê 
Rûyê Jiyanê ye’ dest bi kar û 
xebatê kir. Erka me ya sereke 
jî ew e ku li Tevahî cîhanê bi 
rêka weşana xwe encamekê 
bihînin jinan û xwe bighînin 
hemû jinan. Herwiha Jin TV bi 
deng û rengê xwe dîrok, rastî, 
têkoşîn û hebûna jinan derdi-
xe holê û dengê tevahî jinê di 
raya giştî de belav dike. Herî 
dawî dixwazim vê bibêjim ji bo 
her jinekê jiyan dike li ser rûyê 
erdê, bera têkoşînê ji bo jiyana 
xwe bide meşandin.”

Dengê jinê rûyê jiyanê ye: Jin TV
Kenala Jin TV di 30`ê Hizêrana 2018`an de li Holendayê dest bi weşana xwe ya zindî kir. 
Nûçegihana Jin TV Loristan Derwîş diyar kir ku Jin TV bi deng û rengê xwe dîrok, rastî, 
têkoşîn û hebûna jinan derdixe holê û dengê jinên cîhanê ji bo raya giştî de belav dike.  

Nivîskarê têkoşer û berxwedêr
Diyar Bohtî nivîskarekî Kurd e. Di sala 1958’an de li herêma Bohta hatiye dinê, ji bo  wêje û 
welatparêziyê xebatên giranbuha  daye meşandin, ev kar û xebat heya niha jî berdewamin.

Ramangeh

Em tev 
Zelal in

Zozan Cizîrî 
Îlahiyatzanê Alman Martîn 
Nîemöller wek kesekî bûyî şahidê 
faşîzma Hîtler, serpêhatiyeke xwe 
ya wê çaxê bi îfadeyeke ku ji tevahî 
mirovahiyê re bibe şîret û aqilbasî 
wiha destnîşan dike; “Dema Naziyan 
ji bo komunîstan hatin min dengê 
xwe nekir; ji ber ez ne komunîst 
bûm. Dema sosyal demokrat xistin 
zîndanê min dengê xwe nekir; ji 
ber ez ne sosyal demokrat bûm. 
Paşê ji bo sendîkavanan hatin, min 
tiştek negot; ji ber ez ne sendîkavan 
bûm. Paşê ji bo Cihûyan hatin, min 
dengê xwe nekir; ji ber ez ne Cihû 
bûm. Vêca dema ji bo min hatin, 
êdî kesekî ji bo min dengê xwe bike 
nema bû!”
Ji bo mirov wateya hevgirtin û pişt-
giriya civakê ya li hemberî faşîzmê 
fêm bike, her wisa di wexta wê de 
bibe xwediyê helwesteke birûmet 
herhal tu gotinek bi qasî vê îfadeyê 
balkêş û hînker nabe. Em lê binêrin, 
îro çi yê faşîzma Erdogan ji faşîzma 
Hîtler cuda maye? Faşîzm rengê 
xwe ne reş e, ne jî spî ye. Dema 
êrîş dike, bi dorveger her derê û her 
kesekê dide ber xwe. 
Di nav Şoreşa Rojavayê Kurdistanê 
de serkeftina herî mezin, bêguman 
di têkoşîna azadiya jin de çêbû. 
Têkoşîna jinan wek xebateke dîrokî 
di vî zemînî de rê vekir bi sed heza-
ran jin bi fikra azadiyê şiyar bibin, 
ji bo jiyanek birûmet û sîstemeke 
demokratîk, wekhev pêş bixin tevlî 
refên xebatên civakî bibin. Û ev ji 
bo tevahî jinên cîhanê û gelan bû 
hêviyeke mezin. Yek ji van jinên 
serhildêr û têkoşer şehîd Zelal 
Zagros (Firyal Xalid) bû ku roja 1’ê 
Çileyê li bajarê Kerkûkê bû armanca 
êrîşeke der-exlaq a çeteyên dewleta 
Tirk a dagirker û tevlî refên Stêrkên 
Nemir bû. Jina pêşeng şehîd Zelal, 
di dibistana azadiyê ya Rêber APO 
de wateya hebûna xwe ango jinbûna 
xwe fêm kiribû, hêza têkoşîneke 
birûmet bidest xistibû. Dizanî ger 
têkoşîna azadiya jinê nebe, jin wê 
her mehkûmê jiyaneke kole bin. 
Lewre weke jineke pêşeng 31 salên 
ji temenê xwe yê herî binirx di vê 
oxirê de fedayî hemû jinan û civakê 
kir. Weke tiyê azadiyê bi hemû 
hêz û taqeta xwe bi ser pirsgirêkên 
jinan de çû, ji bo xizmeta wan bike 
tu sînorek ji xwe re nedanî, her li 
hemberî sîstema desthilatdar-kujer 
a mêr têkoşiya. Geh li Rojava, geh 
li Ermenîstanê, geh li Herêmên Pa-
rastina Medya, geh li Başûr û cihên 
din û hwd. bênavber kar kir. Diyar e 
xebata wê, keda wê cihê xwe digirt 
û encam digirt, lewre hêzên faşîst 
ên dewleta Tirk ew li pêşiya planên 
xwe yên dagirkirin û qirkirina gelê 
Kurd û kolekirina jinan weke asteng 
dîtin. 
Di vê wateyê de girîng e her jinek, 
her mirovek demokrat, azadîxwaz li 
ser cewherê jiyan û têkoşîna Zela-
lan bêhtir bifikire, heqîqeta wê fêm 
bike. Şehîd Zelal ne kesek e, nirxeke 
herî birûmet a tevahî jinan e. Lewre 
li nav kolanên Kerkûkê, hem jî li 
Kerkûka mozaîka gelan bi destê 
çeteyên kirêgirtî yên MÎT’a Tirk 
qetilkirina jina pêşeng Zelal Zagros, 
pêwîstiya jinan a bi têkoşîna azadiyê 
bêhtir eşkere kir. Heqîqet ev e ku, 
heya jin bi yekdengî û yekdestî bi 
hev re ranebin, ne ev faşîzma qirkerê 
gelan ji holê radibe, ne jî zilma li 
ser jinan û hebûna sîstema serma-
yedar bidawî dibe. Vêca ji bo mirov 
dûçarî serpêhatiya Nîemöller nebe, 
şert e tevahî jin û hêzên demokratîk, 
azadîxwaz îro bi feraseta “EM TEV 
ZELAL IN” dengê xwe bilind bikin 
ji bo sibe dereng nebe.

Qirkirina 
Kurdên 

Êzidî
Sîpan Şînda

Di 26’ê heyîva yekê de li paytextê 
Holanda Amsterdamê konferanseke 
di derbarê qirkirina Kurdên Êzîdî de 
hat çêkirin. Di konferansê de him 
gelek kesên biyanî û him jî Kurd 
hebûn. 
Ez ê ji we re behsa vê konferansê 
bikime. Konferans ji aliyê çend 
rêxistinên navnetewî û yên Êzidîyan 
ve hate pêk anîn. Ew rêxistinên 
navnetewî yên ev konferans pêk 
anîn, ev çend sal in gelek kar û 
xebat di derbarê Êzidîyan de kirine 
û sûcên li hemberî Kurdên Êzîdî 
û mirovahîyê hatîne kirin belge 
kirine. Ji ber wê rola wan saziyan 
ji bo naskirina qirkirina Êzidîyan 
ya di qada navnetewî de jî girîng e. 
Hinek ji wan saziyan raste rast bi 
Netewên Yekbûyî re jî dixebitin û 
ji bo NetewênYekbûyî dokûmentan 
didine hev û sûcên li hemberî 
Êzidîyan û mirovahiyê hatîne kirin 
berhev dikin. Wan hetanî niha bi 
hezaran belge berhev kirine û ew 
him ji desthilatdariyên netewî û him 
jî ji yên navnetewî re rêkirine. Li 
gorî raporên wan, DAIŞ’ê zêdetir 
ji 68 cihên olî û çandî li Başûrê 
Kurdistanê xira kirine. Di roja ewilî 
ya ku DAIŞ’ê êrîşî Şengalê kirî de 
1.268 kes hatîne qetil kirin. 200.000 
li kampan de dimînin. 160.000 kes 
penaber bûne û li dinyayê ketine. 
Ango bi giştî 360.000 kes ji ser cih û 
warê xwe bûne. 2.760 keç û jin hê jî 
bêserûşûn in. 3.548 keç û jin ji hatin 
firotin û bi darê zorê destdirêjî li ser 
wan hatiye kirin. 
Bê goman di vê konferansê de gelek 
tişt di derbarê vê qirkirinê de hatin 
gotin. Lê mixabin çi tiştên ku mirov 
bêje ka wê bi giştî Kurd û bi taybetî 
ji Êzidî bêne parastin û jiyaneke 
ewle li ser axa xwe bijîne, nehate go-
tin. Ango ew axaftvanên li wê derê jî 
nedizanîn ka pêşerojek ji Kurdan re 
heye yan na. Tenê dostanî, piştgirî, 
daxwaz û vîna dilê xwe tanîn ziman. 
Di konferansê de du jinên ku ji aliyê 
DAIŞ’ê ve demekî dirêj hatibûn 
êxsîr kirin jî hebûn. Yekê ji wan 
serhatîya xwe û ka DAIŞ’ê çi bi 
serê wê anîye ji beşdarvanan re got. 
Bê goman çîrokek gelekî giran bû û 
mirov gelekî pê diêşa. Dokumentera 
bi navê Medîha ya li ser keçikekê 
ya ku hêj deh salî ji aliyê DAIŞ’ê ve 
tevî hemî malbata wê hatî revandin, 
hatibû çêkirin û di dawiya festîvalê 
de hate nîşandan. Ew sê salan di 
destê wan de dimîne û piştî wê tê 
xilaskirin. Lê belê tişta balkêş, piştî 
keçik tê li başûr û wê di kampekê 
de bi cih dikine, tu kes hevaltiyê 
bi wê re nake û ew bi tenê dimîne. 
Ji xwe keçikê derûnîya xwe winda 
kiriye. Ew jî piştî demekê ji xwe 
re kamerayekê peyda dike û gelek 
kêlîyên jiyana xwe qeyd dike. Ew 
kamera ji wê re dibe heval û ew 
ya di dilê xwe de ji wê kamerayê 
re dibêje da ku hinekê rihet bibe. 
Medîha kameraya xwe vedike û ji 
xwe re di kamerayê de diaxive. Ango 
kamera him dibe heval û him jî dibe 
psîkologê wê. Lê ya xirab, hetanî 
niha jî dê û babê wê nehatine dîtin 
û Medîha him dibe dê û him jî dibe 
babê sê birayên xwe yên kiçûk. 
Di konferansê de tişta xerîb, gelek 
kes hebûn ku xwe weke Kurd qebûl 
nedikirin û hema digotin em Êzidî ne 
zimanê me Êzidî ye. Mixabin ew jî 
hatine lehîstoka dijmin û her çend bi 
Kurdî jî diaxivîne, lê xwe weke Kurd 
qebûl nedikirin û ya xirab jî, li her 
derê li dijî Kurdan dixebitine. 

Tîmên Agirkujê yên Tugeya 
Agirkuj a Qamişlo ji bo xizmet û 
parastina civakê ji rewşên awarte 
û bi taybetî rewşên şewatê bi 
şev û roj amade ne. Rêveberê 
Tugeya Agirkuj a Qamişlo Hisên 
Mihemed diyar kir ku ew ji bo 
xizmeta civakê her dem amade 
ne. 

Piştî şoreşa 19’ê Tîrmehê ji bo 
xizmeta civakê gelek gavên mezin 
hatin avêtin. Yek ji van gavan jî 
avabûn û jinûverêxistinkirina tîmên 
agirkujê bû. Di sala 2014`an de 
Tugeya Agirkuj a bajarê Qamişlo 
hat avakirin û roj bi roj xebatên xwe 
berfirehtir kirin, da ku rewşên awer-
te mîna şewata zevî, mal, elktirîk û 
şewata bi sedema êrişên hov ên 
dewleta Tirk a dagirker bên kont-
rokirin, helbet ev yek jî bi werekî û 
fedekariyeke mezin pêk tê. Tîmên 
agirkujê bêyî ku li jiyana xwe bi-
pirsin her gav û kêlî amade ne.

Navenda Agirkujê ji sala 
2014`an de xebatên xwe dide 

meşandin

Navenda Agirkujê ya bajarê Qa-
mişlo beriya sala 2014`an dema 

ku ji aliyê hikumeta Şamê ve di-
hat birêvebirin, bi erebeyekê tenê 
xebatên agirkujê dida meşandin, 
lê ne di asta ku dihat xwestin 
de xebat dihat kirin. Herwiha bi 
destpêkirina şoreşa Rojava re ew 
navend bi berfirehkirina xebatên 
agirkujiyê di sala 2014`an de xwe 
ji nûve vejîn kir, di heman demê de 
hejmara erbeyên agirkujiyê bûn 
gihişt 21 erebe û bi xebatên 74 
endaman jî dihat meşandin. Tîmên 
agirkujiyê liv û tevgera wan di he-
man demê de ye. Tîmên agirkujiyê 
di sala 2019 û 2020`an de dema 
ku agir bi zeviyên herêma Bakur 
û Rojhilatê Sûriyê gur bû, beşa 
xwe di hundirê Şaredariyan de 
dan avakirin.

Tîmên Agirkujê bi şev û roj 
amade ne

Navenda Tîmên Agirkujiyê ya sere-
ke li kantona Qamişlo ye û 9 beşên 
girêdayî wê ku di hundirê Şareda-

riyan de hatine avakirin hene, ew 
jî li Amûdê, Til Birak, Tilhemîs, Til 
Mairûf, Tirpêsbiyê, Çilaxa, Girkê 
Legê, Til Koçer û Dêrikê ne. Her-
wiha di her beşekî de 7 endamên 
yên ji navenda agirkujiyê lê hatin 
belavkirin, wekî rêveberiya herêma 
jî hatin danîn. Belavkirina erebeyên 
agirkujiyê ya her navçeyekê li gorî 
erdinîgariya wê lê hatin belavkirin, 
li Amûdê 2 erebeyên agirkujiyê, 
Dêrik 3, Tirpêsbiyê 2, Til Mairûf 1, 
Tilkoçer 1 û TilHemîs 1 erebeya 
agirkujiyê ev jî li gorî erdînigariya 
her navçeyekê ye. Cihê ku zevî 
lê zêde hebin erebe li gorî wê lê 
hatin belavkirin. Niha di navenda 
sereke 21 endamin û 9 erebeyên 
agirkujiyê hene, bi awayê werdiye 
ku 24 seatan kar û xebatê dikin û 
bêşê di şaredariyan de jî bi vî awayî 
ye bi şev û roj di nava haziriyê de 
ne. Ji bo ku dema rewşên awerte 
derkevin wek agirê mal, erebe û 
êrişên dewleta Tirk û çi rewşên 
cûda derkevin di amadebûnê de 
bin.

Navenda agirkujê ji bo 
hişyarîkirina civakê ji agir 

gelek pêngav dan meşandin

Ji bo ku nerîna gel û civakê li 
ser agirkujiyê û rewşên awerte 

hebe, di sala 2015`an de pengavên 
hişyariyê di hundirê bajara de bi 
hemahengiya Komîn, Meclisan, 
Yekîtiya Dibistana û Mamoste-
yan re bûn. Di heman demê de jî 
nûmara Navenda Agirkujiyê li her 
bajarekî hat belavkirin û perwer-
de di derbarê bikaranîna agirkujê 
biçûk de dîtin. Herwiha Navenda 
Tîmên Agirkujiyê di werzê zevi-
yan de hemahengiyê bi Navenda 
Sotemenî, Desteya Çandiniyê û 
Desteya Aborî re dide avakirin, 
ji bo ku çi patoskek  derkeve li 
ser zeviyan herî kêm 4 agirkujên 
biçûk bi wan re hebe, ji ber gelek 
rewşên ku agir bi patoskan ve ketin 
di salên bûrî de çê bûn.
Di derbarê kar û xebatên Tîmên 
Agirkujê ya bajarê Qamişlo 
Rêveberê Agirkujiyê Hisên Mi-
hemed ji rojnameya me re axivî. 
Hisên Mihemed diyar kir ku 
zehmetiyên wan di dema êrişên 
dewleta Tirk a dagirker de ye û wiha 
got: “Zehemtiyên ku em dibînin 
zêdeyî xwe di dema êrişên dewleta 
Tirk a dagirker de ye, ji ber dema 
ku êriş dike li gel deveran êriş dike, 
di vir de em rastî zehemtiyan tên, 
ji derveyî wê jî di hundirê bajara 
de ji ber nêzîkatiyê xetên elktirîkê  
dihêle ku arebeyên agirkujiyê zû bi 
zû negihê cihê agir û pirî caran jî 

dema cihê ku agir lê gur dibe kêsên 
ku têkiliyan bi me re dike, cihên 
rast nayê gotin ji bo wê derengî 
hinekî derdikeve. Lê tevî hemû 
zor û zehmetiyan jî, di van salên 
bûrî de gavên baş hatên avêtin 
tevî derfet kêm. Kar û xebatên me 
jî bi saricên avê dest bi xebatên 
agirkujiyê bû, di heman demê de jî 
perwerdeyên di derbarê agirkujiyê 
jî di destpêka wê de me nedîtibû, 
tenê me dizanî agirkujî ji bo avê 
yan kenalên avqirêjiyê ne. Lê di 
sala 2020`an de beşên kenalên 
avqirjiyê cûda ava bûn Navenda 
agirkujiyê piştgirî jêr hat kirin. lê 
li gorî kar û xebatên wê alikariya 
navenda agirkujiyê hîn kêm e.”
 Rêveberê Tugeya Agirkuj a Qa-
mişlo Hisên Mihemed axaftina 
xwe wiha qedan: “Pêwistiya kar 
û xebatên me bi zêdebûna endam 
û erebeyên taybet bi agirkujiyê 
heye ji ber heta niha erebeyên me 
nîvên wan sarîcin, di heman demê 
de jî pêwîstî heye ku parastina sivîl 
bê avakirin, ji ber ku ev hêz hazir 
be wê gavekî baş be. Herwiha di 
aliyê locistîk de piştgirî ji navenda 
agirkujiyê re bê kirin, ji ber em 
navendekin ku şev û roj di nava 
amadebûn de ne ev yek pêwîstiya 
wê bi locistîkeke di hemû aliyan 
de heye.”

Salîh Muslim anî ziman ku 
dewleta Tirk li Asya Navîn 
piştgiriyê dide DAIŞ’ê û got, 
“Bêdengiya li hemberî têkiliyên 
DAIŞ’ê û Tirkiyeyê tê wateya 
lîstina bi agir. Ne diyar e bê agir 
li ku derê kengî bişewitîne. Divê 
sînorek ji Tirkiyeyê re bê danîn.”

Piştî êrîşên dewleta Tirk a da-
girker ên li ser Bakur û Rojhilatê 
Sûriyeyê, liv û tevgera DAIŞ’ê ya 
li Rojhilata Navîn û herêmê zêde 
bû. Hevserokê Partiya Yekîtiya 
Demokratîk (PYD) Salîh Muslim 
li ser têkiliya dewleta Tirk û DAIŞ’ê 
axivî.
Salîh Muslim anî ziman ku dew-
let DAIŞ’ê weke amûrekê ji bo 
berjewendiyên xwe bi kar tînin û 
got, “Lê belê yek ji dewletên ku herî 
zêde DAIŞ’ê bi kar tîne Tirkiye ye. 
Tirkiyeyê ji bo armancên xwe, ji bo 
tunekirina gelê Kurd her tim DAIŞ’ê 
bi kar anî. Ji ber vê yekê DAIŞ’ê 
berda ser Kurdistanê. Li Şengal, 
Mexmûr, Hewlêr, Kobanê berê 
DAIŞ’ê da gelê Kurd. Li Kobanê 
şikest, li Dêrazorê serweriya xwe bi 
dawî bû, lê belê hîn jî DAIŞ’ê dide 
pêş. Îdeolojiya DAIŞ’ê bi hêsanî 
tune nabe. DAIŞ hîn jî li hin koşe-
yan heye. Dema ku pêwîstiyê pê 
dibînin dixin nava liv û tevgerê. Di 
dema destpêkê ya birêxistinkirina 
DAIŞ’ê de Tirkiyeyê mirovên xwe 
xist nava DAIŞ’ê. Yek ji wan jî Ebû 
Muslim Tirkmen bû. Yekî ji Til Eferê 
bû, alîkarê Bexdadî bû.

Tirkiyeyê li ser wî karên xwe di-
meşand. Li Şengalê, li Rojava, li 
Sûriyeyê bi kar dianî. Mînaka herî 
şênber jî ew bû ku li Mûsilê Kon-
solosxaneya Tirk weke biryargeha 
DAIŞ’ê dihate bikaranîn. Têkiliya 
Tirkiyeyê ya bi DAIŞ’ê re hîn bi 
dawî nebûye. Bêguman Tirkiye 
vê nîne ziman. Dibêje ku ew li dijî 
DAIŞ’ê têdikoşe, lê ev rast nîne. 
Di êrîşên dema dawî de yên li 
Îranê teqez tiliya Tirkiyeyê heye. 
Li Tirkiyeyê jî DAIŞ’ê li dijî gelê 
Kurd bi kar tîne. Li Rojava jî hîn 
DAIŞ’ê birêxistin dike. DAIŞ’iyên 
hatin girtin li vê yekê mikur hatin. 
Di êrîşa dawî ya li ser Xiwêranê de 
têkiliya DAIŞ-Tirkiyeyê bi belgeyî 
hate ispatkirin. Tê zanîn ku ji ku bi 
rê ketin, amûrên leşkerî çawa bi 
dest xistin. Îstîxbarata Tirkiyeyê 
yekser di nav de bû. Welatê ku 
xwedî li DAIŞ’ê derdikeve, xwedî 
dike û ji bo armancên xwe bi kar 
tîne Tirkiye ye. Heta ku piştgiriya 
Tirkiyeyê ya ji bo DAIŞ’ê bi dawî 
nebe, metirsiya DAIŞ’ê jî bi dawî 

nabe.”

Tirkiyê heyanî îro jî DAIŞ’ê 
bikar tîne

Salîh Muslim anî ziman ku pirani-
ya DAIŞ’iyên êrîşî Rojava kirin ji 
Tacîkistan, Kazakistan, Efganistanê 
bûn û wiha dewam kir, “Lewma ev 
yek nîşan dide ku Tirkiye têkildarî 
Asya Navîn xwedî planan e. Planên 
xwe hene ku li Asya Navîn belav 
bibe û berfireh bibe. Bi vî rengî 
dixwaze li vê herêmê tevlîheviyê 
bike. Li vir jî Tirkiye piştgiriyê 
dide DAIŞ’ê, xwedî lê derdikeve. 
Dibe ku weke DAIŞ-Xorasan bê 
pênasekirin, lê belê bi piştgiriya 
Tirkiyeyê ye.”
Salîh Muslim ragihand ku cihekî 
siya DAIŞ’ê hebe li wir aramî 
nabe û got, “DAIŞ krîz û kaosê 
diafirîne. Dibe sedema mirina mi-
rovan, şerê navxweyî kûr dike. Li 
cihê ku DAIŞ lê hebe timî paşketin 
heye. Çalakbûna DAIŞ’ê li Rojhilata 
Navîn xetere ye. Ev tê wê wateyê 

ku rojên tarî wê dirêj bibin. Tirkiye 
DAIŞ’ê ji bo berjewendiyên xwe 
bi kar tîne û şantajê li welatên 
Ewropayê dike. Hebûna DAIŞ’ê 
li welatekî bi taybetî jî li Rojhila-
ta Navîn ji bo gelan hemûyan, ji 
bo gelên cîhanê metirsî ye. Di 
têkoşîna me de ya li dijî DAIŞ’ê 
em timî ji koalîsyona navneteweyî 
re dibêjin, ku ‘eger hûn dixwazin 
xetereya DAIŞ’ê ji holê rakin, hingî 
divê hûn pêşî li piştevanên DAIŞ’ê 
bigirin, yên ku alîkariya çekan, 
malî û perwerdeyê bi DAIŞ’ê re 
dikin divê hûn asteng bikin’. Lê 
belê ev hêz li gorî berjewendiyên 
xwe nêzîk dibin û tevî ku zanin 
piştevanê DAIŞ’ê Tirkiye bi xwe 
ye, Tirkiyeyê ji nedîtî ve tên.”

Divê sînorek ji Tirkiyeyê 
re bê danîn

Hevserokê PYD’ê got, “Welatên 
Ewropa, Rûsya û Emerîka zanin 
ku Tirkiye yekser piştgiriyê dide 
DAIŞ’ê. Mikurhatinên DAIŞ’iyên li 
van welatan hatin girtin jî bi têra 
xwe têrker bûn. Li xwe mikur ha-
tin bê çawa di ser Tirkiyeyê re 
derbasî Rojava bûn û têkiliya bi 
Tirkiyeyê re nîşan dan. Tevî vê yekê 
jî li hemberî dewleta Tirk bêdeng 
dimînin. Bêdengî ispata têkiliyên 
li gorî berjewendiyên cuda ne. Di 
çarçoveya berjewendiyên aborî 
de çav ji hev re digirin. Dibe ku 
ji Tirkiyeyê re gotibin, bila di bin 
kontrola te de be, nêzî welatê me 
nebe, tu Kurdan, Ermenan qetil 

dike bike; dibe ku şertekî bi vî 
rengî jî danîbin.
Dibe ku di têkiliya Tirkiyeyê ya bi 
DAIŞ’ê re berjewendiyên welatên 
cuda hene. Ji xwe Tirkiye DAIŞ’ê 
li gorî berjewendiyên xwe bi kar 
tîne. Li Kurdistanê Huda Par a ku 
piştgiriya wê dikin, DAIŞ bi xwe 
ye. Huda Par jî DAIŞ a Kurdan e. 
Li her devera ku siya Tirkiyeyê 
heye çeteyên DAIŞ’ê hene. Başûrê 
Kurdistanê jî bi DAIŞ’ê tijî kir. Hiku-
meta Iraqê bila deverên ku Tirkiye 
lê ye lêkolîn bike, wê bibîne ku 
piraniya wan DAIŞ’î ne. Yanî di nav-
bera Tirkiye û DAIŞ’ê de têkiliyeke 
organîk heye. Bêdengiya li hemberî 
têkiliyên DAIŞ û Tirkiyeyê tê wa-
teya lîstina bi agir. Ne diyar e bê 
agir li ku derê û kengî bişewitîne. 
Yanî divê sînorek ji Tirkiyeyê re 
bê danîn.”
Di dawiya axaftina xwe de Salîh 
Muslim got, “Bi destê DAIŞ’ê li dijî 
gelan komkujî û qirkirin tê kirin. 
Dibe ku Tirkiye ji hin welatan re 
dibêje ku ew DAIŞ’ê li dijî Kurdan 
bi kar tîne, lê ev rast nîne. Mesele 
ne tenê ev e. DAIŞ ji bo tevahiya 
gelan xetere ye. Eger Tirkiye ji 
bo armancên xwe DAIŞ’ê ji nû ve 
çalak bike, çawa ku beriya niha 
li Fransa, Hollanda, Elmanya û 
Îngilistanê teqîn çêbûn, ev rewş 
wê DAIŞ’ê ji nû ve geş bike. DAIŞ 
mîna gogek ji agir e. Hêviya me 
ew e ku her kes vê rastiyê bibîne 
û van lîstikên qirêj ên Tirkiyeyê 
asteng bikin.”

Di sala 1974’an de li Gundê Dugirê 
yê girêdayê bajarê Qamişlo ha-
tiye dinê. Her wiha ji malbatekî 
welatparêze ku 7 zarokên vê 
malbatê di nava Tevgera Aazadiyê 
bi qehremantî gihiştine asta 
şehadetê. Di sala 2011`an de zewcî 
û derbasî Lubnanê bû, ji ber ku 
rewşa wan a made lawaz bû, di sala 
2020`an de vegeriyan Rojavayê 
Kudistanê ji ber ku hezkirina wê 
ji welat xwe re hebû nikarîbû ku li 
Lubnanê heya dawiyê bimîne. Di 
heman demê de 3 keçkê wî hene. 
Di sala 2021`an de li Satkobê dest 
bi kar kir, bi hemû hêz û hezki-
rin tevlî kar û xebatên xwe dibû. 
Ferhan ji bo kar û xwebatên xwe 
bimeşîne, çûbû li çapxaneya Sîmav. 
Lê di êrişa dewletaTirk a dagirker 
de ya 25’ê Berfanbara 2023’an 
de li çapxaneya Sîmav şehîd bû. 
Di derbarê kesayet û jiyana Şehîd 
Fehan Temê hevjîne wî Raniya 
Temê û hevalê wî Husam Eldîn ji 
rojnemeya me re axivîn.
Raniya Temê hevjîna şehîd Fer-
han Temê di destpêka axaftina 
xwe de balkêşand li ser kesaye-
ta şehîd Ferhan û wiha got: “Ev 
nêzî 4 sal di satkobê de kar dikir, 
wekî endam li wir cih digit. Her 

dem giringiyê dida karên xwe, ji 
ber ji kar û hevalê xwe hezdikir, 
ji aliyêke din jib o debara mala 
xwe pêk bîne û kêmanî di male 
de çênebin. Her wiha di mal û 
nava hevalên xwe de ziman xweş 
bû. Ji bo min weke hevalek bû.”

‘Wî ji bo xizmeta gelê xwe kar 
û xebat dimeşand’

Raniya di dewama axaftina xwe 
de wiha pêde çû: “Ji ber ku rêya 
serbilindiyê hilbijart, ez jî pê ser-
bilindim. Tevî ji ber şehadeta wî 
ez dilgiranim, lê serê min pê bi-
linde. Her dem Ji min re digot 
ku em karibin malekî saxlem ji 

zarokên xwe re bidin avakirin, rew-
şa me ye madî pir lawaze û me 
pir zehmetî kişand. Me ji xizaniyê 
koçberî Lubnanê bûn da ku em 
karibin xwe bidin jiyan kirin, her 
wiha nêzî 9 salan em li Lubinanê 
man, di sala 2020 em vegeriya 
welatê xwe li Rojavayê Kurdistanê, 
em kêfxweşbûn ku em vegeriyan 
nav malbat û welatê xwe û gelek 
xewin û xeyalên me hebûn ku em 

jiyanekê xweş bi hevre derbas 
bikin. Şehîd Ferhan hezkirin û 
eşqa wî ji welatê wî re pir mezin 
bû û sedema vegerandina me jî 
li Rojava ev bî. Ew li pey serkef-
tina gelê xwe û Kurdayetiyê de 
çû, ji ber gelê xwe û axa xwe pir 

hezdikir. Hêvî dikim wê dagirker 
bişkin û gelê Kurd serbikeve. Ji 
ber ku dagirker rojane me bom-
bebaran dikin.”
Raniya Temê herî dawî jî got: 
“Hinek aliyên siyasî hene ku di 
navxweyî de xiyanetê li Kurdan û 
zarokên me dikin, ev jî xiyanetek 
mezine. Divê hemû Kurd weke 
bira bihevre ji bo serkeftina gelê 
Kurd di nava hewldanan de bin.”

‘Şehîd Fehan gihîşt asta 
şehadetê û rûmetê’ 

Di heman demê de Husam Eldîn 
hevalê şehîd Ferhan ew jî diyar 
kir ku çûyîna şehîd Ferhan û 
şehîd Ciwan li çapxaneya Sîmav 
jib o kar bû û wiha domand: “Di 
roja 25`ê Berfenbara 2023`an de 
Çapxane û hin navendên din yên 
pênesazên herêmê ji aliyê dewleta 
Tirk a dagirker ve hat hedef gir-
tin, di wê rojê de, şehîd Ferhan û 

Şehîd Ciwan jib o kar u xebat çûn 
li çapxaneya Sîmav, lê mixabin di 
wê deqeyê de çapxaneya Sîmav 
hat bombebarankirin, çûyîne şehîd 
Ferhan û şehîd Ciwan a dawî bû 
ku êdî ne vegeriyan. Her 2 heval 
gihîştin asta şehadetê û rûmetê.”

‘Bi heval û derdora xwe re 
dilpak bû’ 

Husan Eldîn axaftina xwe wiha bi 
dawî kir û got: “Dema ku Şehîd 
Ferhan dest bi karê xwe yê satkobê 
kir, ew kar ji bo wî qadeke nû bû, ji 
bo ku di karê xwe de serkeftî bibe 
hin regez pêwîstbûn, mîna dilsozî 
û ked, ev jî taybetmendiyên şehîd 
Ferhan bû. Her dem pêşengtiyê di-
kir, her wiha bû sozdarê pêşengên 
qada azad. Her dem ew li cihê 
pêwîst bû. Bi heval û derdora xwe 
re jî dilpak û dirûst bû.”

‘Şehîd Ferhan Temê evîndarê axa xwe bû’

 Tîmên Agirkujê ji bo xizmeta civakê jiyana xwe dixin xeteriyê

Malbata Şehîd Ferhan Temê ku di 25`ê Beefenbara 2023`an de, di êrişa dewleta Tirk a dagirker de ya  li ser çapxaneya Sîmav ya 
bajarê Qamişlo şehîd bû destnîşan kirin ku ew xwedî hestên welatparêziyê bû û mirovekî dilrast, fedekar û azadîxwaz bû.

Qonaxa Sêyemîn a Operaseyona 
“Mirovî û Ewlehî” destpê kir

‘Tirkiye li Asya Navîn piştgiriyê dide DAIŞ’ê’

Hêzên Ewlekariya Hundirîn a Herêma Bakûr û Rojhilatê Sûriyeyê  destpêkirina Qonaxa Seyemîn a “Operaseyona 
Mirovî û Ewlehî”ya li Kampa Holê ragehand.

Hêzên Ewlekariya Hundirîn a Bakûr 
û Rojhilatê Sûriyeyê bi piştgiri-
ya Hêzên Sûriyeya Demokratîk 
(QSD), Yekîneyên Parastina Jin 
(YPJ) qonaxa sêyemîn a operas-
yona “Mirovî û Ewlekariyê” li dijî 
şaneyên çeteyên DAIŞ’ê yên li 
kampa Holê da destpê kirin.
 Fermandariyê derbarê mijarê de 
li Kampa Holê ji bo raya giştî û 
çapemeniyê daxuyaniyek da.
Di daxuiyaniyê de hat gotin ku 
Rêveberiya Xweser û hêzên wê 
yên ewlekarî û leşkerî di salên borî 
de hemû barên têkildarî rêgirtina 
li ber zêdebûna metirsiya terorî li 
kampa Holê û kêmkirina hovîtiya 
çalakiyên terorîstî yên ku şaneyên 
DAIŞ`ê li dijî nişteciyên kampê 
pêk tînin, hilgirte ser milê xwe. 
Ruxmî kêmbûna asta baldariya 
hêzên navnetewî ku diviyabû bi 
berpirsyartiya xwe ya derbarê vê 

dosyaya xeter de rabin, pêk hat.
Daxuyaniyê wiha dewam kir: “Di 
dema derbasbûyî de, çeteyên 
DAIŞ`ê tevger, çalakî û şaneyên 
xwe di nava kampê de zêde ki-
rin. Ev zêdekirin jî hemwextî 
mijûlbûna hêzên leşkerî û ewlehî 
di bersivdayîna êrîşên dewleta Tirk 
a dagirker û çeteyên girêdayî hi-
kumeta Şamê de pêk hat. Lew-
ma van çeteyan gelek çalakiyên 
tirsandin û kuştinê pêk anîn; her 
wiha zext li ser niştecihên kampê 
kirin û alîkariyên mirovî yên weke 
pêwîstiyên tendurustiyê şewitan-
din, nehiştin bi aramî bigihêjin 
hundirê kampê. Bi vî rengî hewl 
dan ku hawîrdoreke gûncav ji bo 
şaneyên terorî ava bikin, zêdetir 
zarokan beşdar bikin û bi riya 
jinên DAIŞ’î yên ku ji bo vejandi-
na DAIŞ`ê roleke aktîf dileyîzin, 
zarokan li ser fikrên radîkal û tund 
perwerde bikin. Her wiha planên 
xwe yên revandin û derxistina 

tevlîheviyan di nava kampê de 
zêdetir kirin da ku ewlehiya kampê 
têk bibin. Li gel van kiryaran, gelek 
mikurhatinên şaneyên DAIŞ`ê ku di 
demên dawî de hatibûn girtin, pişt-
rast dike ku çeteyan bi fermanên 
yekser ji serçeteyê xwe plan kirine 
ku ji derve bi rêka pêwendiya bi 
tevgerên şaneyên di hundir de 
êrîşî kampê bikin. Ji xwe hîn jî 
Kampa Holê weke hedefa sereke 
û amûra propagandaya DAIŞ`ê 
ye û di hemû weşanên xwe de 
vê bikar tîne. Lewre, weke berde-
wamiya têkoşîna me ya giranbiha 
û erkên me yên exalqî û mirovî 
ji bo pêşîlêgirtina li ber vê yekê, 
weke Hêzên Ewlekariya Hundirîn a 
herêma Bakûr û Rojhilatê Sûriyeyê, 
Hêzên Sûriya Demokratîk (QSD) 
a ku di pêşengiya Yekîneyên Pa-
rastina Jin (YPJ) de beşdar dibe û 
bi piştgiriya hêzên Hevpeymana 
Navnetewî ya şerê li dijî DAIŞ`ê, 
em qonaxa seyemîn a operase-

yona “Mirovî û Ewlehî” li Kampa 
Holê radigihînin. Ev operasyon 
wê endamên şaneyên DAIŞ`ê û 
zuhakirina dorhêlên wan, girti-
na kesên xirabkar ku di nav wan 
de berpirsên êrîşên terorîstî û 
hevkarên wan jî hene, her wiha 
kesên ku fikrên radîkal û tund di 
nava zarokan de belav dikin, hedef 
bigire. Weke hêzên operasyonê 
yên ku di salên dirêj ên têkoşînê 
de li hember terorê, bi hêz û 
disiplîna xwe, xwe îspat kiriye û 
di vî warî de me gelek bedel dane, 
em girêdana xwe ya bi qanûn û 

peymanên mafên mirovan, tekez 
dikin. Nemaze em girêdana xwe 
ya bi qanûnên ku mekanîzmaya 
ewlekariyê yên li hemberî jîngehên 
weke Kampa Holê ku şaneyên 
terorîst xwe tê de bi cih dikin û 
ji bo çalakiyên xwe bikar tînin, 
rêxistin dike, nû dikin. Ji xwe wê 
hêzên me hemû erkên ku dike-
ve ser milê wan ji operasyon û 
tedbîrên ewlehiyê yên bilez an jî 
demdirêj ji bo têkbirina xeteriya 
terorê li ser herêmê û gelê wê, 
pêk bîne.”

Raniya Temê Husam Eldîn

Navenda Nûçeyan

Navenda Nûçeyan/ Qamişlo

Avêsta Menaf/Qamişlo

Ronahî Sadûn/Qamişlo

Çavên hovan li hemû bajarên Kurdan 
temaşe dikirin û bala wan bi taybetî 
li ser Kobanê bû, bajarê ku Rêber 
Abdullah Ocalan destpêkê jê derbasî 
Sûriyê bû û şoreşa 19’ê Tîrmehê lê 
gur bû. Çeteyên DAIŞ’ê dagirkirina 
Kobanê kirin armanca xwe û gotin 
“Em ê li Kobanê nimêja cejnê bikin”, lê 
armanca wan pêk nehat, nedizanîbûn 
ku Kobanê wê li hemberî wan bisekine 
û Kobanê gava yekemîn a berxweda-
na gelan e, xwestin şoreşa gel a ku 
ji Kobanê destpê kir ji holê rakin, lê 
nezanîbûn ku wê Kobanê bibe êşa 
xwînê ya di dilê wan de.
Kobanê ji aliyê erdnîgarî ve cihekî 
stratejîk bû, girêdana di navbera 
parêzgehên Efrîn û Cezîrê de bû û 
DAIŞ’ê dixwest Kobanê dagir bike, da 
ku vê têkiliyê qut bike, her wiha ji bo 
ku bigihîje sînorên Rojava û Bakurê 
Kurdistanê ji bo vê jî di destpêkê de 
xwest deriyê sînor bigire û gelê Bakur 
û Rojavayê Kurdistanê ji hev  veqetîne 
û bi rêya gelek belgeyan îspat bû 
ku dewleta Tirk di vê mijarê de bi 
awayekî xurt piştgiriya DAIŞ’ê kiriye.
Komên çete di 15’ê îlona sala 2014’an 
de li dijî gundên Kobanê êrişeke mezin 
dan destpêkirin. Di serî de komên 
çete ji eniya rojhilat û rojavayê bajêr 
ve dest bi êrişê kir. Di her êrişekî de, 
bi hezaran çeteyan cih digirt û vê jî 
kir ku çend gund ji destê şervanên 
YPG’ê bên derxistin. Li hemberî çekên 
giran ên DAIŞ’ê, di destê şervanên ku 
Kobanê diparastin de tenê çekên sivik 
û ferdî hebûn. Her wiha li dijî êrişa 
giran û berfireh a çeteyên DAIŞ’ê, 
şervanên YPG û YPJ’ê bi berxwe-
daneke bêhempa bersiv dan. Tevî 
lehengiyên mezin jî, şervanên kurd 
li hemberî çekên giran ên DAIŞ’ê ne-
çar man ku xwe vekişînin navenda 
Kobanê.
Piştî berxwedana 20 rojan a li 
gundên Kobanê, çeteyan di 5’ê cot-
meha 2014’an de Girê Miştenûrê yê 
li başûrê rojhilatê Kobanê ku li ser 
bajar serwer e, dagir kir. Piştre jî li 
navenda bajar şerê kolanan dest pê 
kir. Şerê bajar li ser sê lingan bû. 
Ya yekemîn, xeta parastinê ya ji bo 
pêşîlêgirtina pêşdehatina DAIŞ’ê ku 
di 8’ê cotmehê de dest pê kir. An ku 
3 roj piştî dagirkirina Girê Miştenûrê, 
şer derbasî nava bajar bû.

Xetên parastinê

Di şerê li Qada Azadiyê de sînorek 
ji pêşketina çeteyên DAIŞ’ê re hate 
danîn û şervanên YPG’ê xetên xwe 
yên parastinê xurt kirin. Şervan roj bi 
roj, mal û kolan ji çeteyên DAIŞ’ê paqij 
dikirin û ev rewş heta 71 rojan dom 
kir. Piştre jî pêvajoya duyemîn ango 
şerê gerîlatiyê yê sîng bi sîng dest pê 
kir. Di vê çarçoveyê de şervanên YPG 
û YPJ’ê bi rêbazên kêmîn, çandina 
mayinan, sekvanî û êrişên cur bi cur 
komên çete hedef digirtin. Şervanan 
her ku çete derb dikirin, xetên xwe 
yên parastinê xurtir dikirin û êrişên 
çeteyan jî têk dibirin.

Pêngava Tolhildana Şehîdên 
Kobanê

Pêvajoya sêyemîn jî di 18’ê Mijdara 
sala 2014’an de ango di roja 94’emîn a 
berxwedanê de dest pê kir. Di wê rojê 
de Pêngava Rizgarkirina Kobanê ya 
bi navê ‘Tolhildana Şehîdên Kobanê’ 
dest pê kir. Bi vê pêngavê re jî di 
nava 40 rojan de Kobanê bi temamî 
ji çeteyên DAIŞ’ê hate rizgarkirin. Êdî 
hevsengiyên şer li Kobanê guherîn û 
rewşa heyî bi temamî guherî.

Çekên kîmyewî û balafirên bê 
mirov xistin dewrê

DAÎŞ’ê vê carê li Kobanê ku di 12’ê 
Îlona 2014’an de nekarî pêşde biçe, 
çekên kîmyewî bikar anî. Di êrişa bi 
çekên kîmyewî ya li ser gundê Evdiko 
de 3 şervanên Yekîneyên Parastina 
Gel (YPG) şehîd bûn. Dewleta Tirk 
a dagirkere bi Balafirên Bêmirov ên 
li herêmê liv û tevgera şervanên ku 
li herêmê li ber xwe didin dişopand 
û agahî ji çeteyan re dibir.

Serzûrî rê neda ku derbas bibin

Tevî êrişên bi çekên giran ên di şeva 
14-15’ê Îlona 2014’an de jî destûr 
nehat dayîn ku çeteyên DAÎŞ’ê der-
bas bibin. Li wir 12 fedaîyên gelê 
Kurd hebûn. Bi çekên ferdî li hemberî 
tangan li ber xwe dan. Li gund 7 şer-
van hebûn, dest bi berxwedanê kirin. 
Piştre sê şervanên din jî ji bo anîna 
cebilxaneyê tevlî vê berxwedana me-
zin bûn. Du şervanên din jî ji bo tevlî vê 
berxwedana mezin bibin derketin rê. 
Tevî êrişên dijwar û bomberdûmanan, 
şervanekî xwe gihandiye wê derê, 
şervanê din jî dema hewl dida ce-
bilxaneyan bigihîne eniyan şehîd bû. 
Di vê berxwedana ku 36 saetan dom 
kir de, rûpela yekemîn a serkeftina li 
dijî DAÎŞ’ê hate nivîsandin.

Rizgarkirina Kobanê

Şervanên YPG û YPJ’ê ku destanên 
lehengiyê nivîsandin, piştî berxwe-
dana 134 rojan, di 26’ê çileya sala 
2015’an de Kobanê ji çeteyên DAIŞ’ê 
bi temamî paqij kir. Li şûna ala reş, 
êdî li girên Kobanê ala kesk, sor û zer 
bilind bû. Her wiha zêdetirî 6 hezar 
çeteyên DAIŞ’ê li Kobanê hatin kuştin 
û gelek çete jî birîndar bûn.

 Berxwedanê li hemû cîhanê 
deng veda

Di êvara 15’ê Îlonê de bi sedan 
çeteyên DAIŞ’ê bi tang û topan êriş 
birin li ser YPG/YPJ’ê yên li hemberî 
hemû êrişan li ber xwe didin. Şer-
vanan li dibistana gundê ku lê bi cih 
bûbûn 24 saetan li dijî êrişan li ber 
xwe dan. Fermandarê Şervanan Rodî 
Efrînî bi rêya radyoyê peyama xwe ji 
fermandariya YPG/YPJ’ê re şand û got, 
“Em ê heta dawiyê li ber xwe bidin û 
em ê nehêlin dijmin derbas bibe. Em 
dizanin ku em ê şehîd bibin, lê yên 
ku dê rêya me bimeşînin hene.”.  Ev 
biryardariya şervanan weke destpêka 

berxwedanê hate nirxandin. Berx-
wedana bi sedan bêşeng li Kobanê 
gihîştin asta şehadetê û fedayî yê bi 
taybet Arîn Mîrkan li hemû cîhanê 
deng veda.

Bi çalakiyên fedayî çete têkçûn

Komek şervanan bi serkêşiya şehîd 
Peyman Kobanê û Rodî Efrîn berx-
wedaneke dîrokî kirin û çalakiyên 
fedayî pêk anîn, şervanên ku xwe 
di dibistana Serzorê de bi cih giribûn, 
derbeyên gelekî giran li çetyan xistin. 
Piştî çalakiyên fedayî yên Serzorê, 
şervanên li cebheyên din jî bi rihê 
fedayê berxwedan kirin û çalakiyên 
fedayî li her aliyî pêk hatin. Ji 15 Îlûnê 
heta 5 Cotmeha 2014’an şervanan 
bi 10‘an çalakiyên fedayî kirin, di 
5’ê cotmehê de çete gihiştin bajarê 
Kobanê, li girê Mişetnûrê şehîd Arîn 
Mîrkan çalakiyeke fedayî kir û bi 10’an 
çete kuştin,  van çalakiyên fedayî di 
rihê şervanan de hêviya serkeftinê 
da avakirin.

Bi peyama Rêber Abdullah 
Ocalan re berxwedan mezin bû

Ji ber ku êrişên 22’ê Îlonê bi hemû 
leza xwe berdewam kirin, Rêberê Gelê 
Kurd Abdullah Ocalan got, “Ketina 
Kobanê tê wateya hilweşîna tevahiya 
Kurdistanê. Piştî nirxandina “Divê her 
kes li gorî vê rastiyê tevbigere” û ban-
ga ku mifteya çareseriya pirsgirêka 
Kurd Kobanê ye, Kurdan berê xwe 
dan Kobanê. Peyama Rêber Abdullah 
Ocalan ji bo berxwedêran moral bû, 
ev yek jî bû sedem ku hemû cîhan 
vê berxwedanê hembêz bike. Berx-
wedana Kobanê li tevahiya cîhanê 
deng veda, şervanan ji her çar perçên 
kurdistanê û ji kelek deverên cîhanê 
tevlî berxwedana Kobanê bûn.

Xwepêşandan piştgiriyek 
navneteweyî anî

Li gel peyama berxwedanê ya Rêberê 
Gelê Kurd Abdullah Ocalan, li dijî 
hevkariya leşkerên dewleta Tirk û 
çeteyên DAIŞ’ê yên mil bi mil li ser 
sînor xuya kirin û li dijî gotina Serokê 
AKP’ê Tayyîp Erdogan a “Kobanê 
ket, wê bikeve” gel daketin qadan. 
Li gelek welatên cîhanê bi taybet 
li Tirkiyeyê li dijî Kobanê çalakiyên 
protestoyî hatin lidarxistin. Piştî van 
xwepêşandanan û têkçûna DAIŞ’ê, 
hêzên hevpeymaniya navdewletî li 
hinek deveran tevlî şer bûn.

Têkçûna DAIŞ’ê

Li Kobanê berxwedana 134 rojan hat 
jiyîn. Kobanê di 26’ê Çileya 2015’an 
de bi saya berxwedanê bi temamî 
ji DAIŞ’ê hat paqijkirin. Ev encama 
li Kobanê têkçûna yekem a DAIŞ’ê 
bû. Li Kobanê bi sed hezaran kesên 
ji bawerî û gelên cuda berxwedan 
hembêz kirin û ji bo azadiyê têkoşiyan. 
Di berxwedana ku bi rojan dewam 
kir de hebûna şervanên jin bala 
her kesî kişand ser xwe. Tişta ku li 
Kobanê qewimî bû mijara stran, fîlm 
û belgefîlman.

Roja Kobanê ya Cîhanê

Bi bangawaziya bi hezaran kesî ku 
di nav de xwediyên Xelata Nobelê 
ya Aştiyê, akademîsyen, rewşenbîr, 
nivîskar û nûnerên saziyên sivîl ên çar 
aliyên cîhanê jî hene, ji bo piştgiriyê 
bidin vê berxwedanê 1’ê Mijdarê weke 
“Roja Kobanê ya Cîhanê” hat ragihan-
din. Gelê Kobanê jî bi berxwedana xwe 
ya li dijî DAIŞ’ê nîşanî gelên cîhanê da 
ku jiyaneke nû pêkan e. Di çarçoveya 
1’ê Mijdarê Roja Kobanê ya Cîhanê 
de her sal gel li her derê dadikevin 
qadan û vê berxwedanê silav dikin. 
Ji bo Kobanê herî kêm li 30 welat û 
bi sedan bajarên 5 parzemînan çalakî 
tên lidarxistin û êrişên li dijî gelê Kurd 
tên şermezarkirin.

Bûyerên Kobanê li Tirkiyeyê 
çawa dest pê kir?

Di mehên Îlon û Cotmeha 2014’an 
de bi dijwarbûna êrişên çeteyên 
DAIŞ’ê yên li hemberî Kobanê û 
banga berxwedanê re, li bajarên 
Bakurê Kurdistanê û Tirkiyê çalakiyên 
piştgiriyê hatin lidarxistin. Piştî berx-
wedana Kobanê, li Tirkiyê pêvajoyeke 
cuda bi rêya darazandinê dest pê 
kir. Siyasetmedar ji ber çalakiyên 
Kobanê hatin darizandin û girtin. 
Hevserokên HDP’ê Fîgen Yuksek-
dag û Selahattîn Demîrtaş jî di nav 
de 20 jê girtî 108 siyasetmedar bi 
îdiaya “Gel herikandin kolanan” bi 
sûcdarkirina “Yekîtiya welat parçe 
kirine” tên darizandin. Li gorî raye-
daran, di bûyerên ku li 35 parêzgeh 
û 96 navçeyan di xwepêşandanên bi 
navê “Bûyerên Kobanê” de qewimîn, 
37 kes jiyana xwe jidest dan û 761 
kes birîndar bûn. Li gorî rapora Ko-
meleya Mafên Mirovan (ÎHD) di nav-
bera 7-12’ê Cotmeha 2014’an de li 
tevahiya welêt 46 kesan jiyana xwe 
ji dest dane.

Rêvebera Rêxistina Mafê Mirovan a 
Kantona Cizîrê Evîn Cuma diyar kir 
ku êrişên dewleta Tirk a dagirker 
yên li ser herema Bakur û Rojhilatê 
Sûriyê û hedefgirtina binesaziya 
herêmê  sûcêkî dijmirovî ye. Her 
wiha Evîn da zanîn ku dewleta 
Tirk a Dagirker dixwaze pêlên 
koçberiyê zêde bike û herêmê vala 
bike, lê berxwedana gel pilanên 
wê têk birin. 

Dewleta Tirk a dagirker di 4’ê Cot-
meha 2023`an de li tevahî herêma 
Bakur û Rojhilatê Sûriyeyê bi 
balafirên xwe yên bêmirov tope-
baran kir. Her wiha êrişên ku hatin 
kirin piranî cihên xizmetgûzarî û 
binesaziya herêmê bûn. Di encamên 
erişên dewleta Tirk a dagirker de 
ziyaneke mezin ya madî hat jiyîn û 
stasiyonên avê, elektirîkê û petrolê 
ji xizmetê derketin. Di şeva 12`ê 
Çileya 2024’an de jî, dewleta Tirk 
a faşîst careke din êrişî binesaziya 
herêma Bakur û Rojhilatê Sûriyê kir, 
di encama êrişên dagirkeriyê de 
stasyonên petrol, gaz, av û cihên 
xizmetguzariyê hatin hedefgirtin, 

ji Dêrikê hetanî Şehbayê tevahiya 
cihên xizmetguzariyê bûn arman-
ca êrişên dagirkeriyê. Herwiha bi 
100’an gund, bajar û bajarok bê 
elktirîk û av man.
Di derbarê êrişên dewleta Tirk 
a faşîst yên li ser herêma Bakur 
û Rojhilatê Sûriyeyê Rêvebera 
Rêxistina Mafê Mirovan a Herêma 
Cizîrê Evîn Cuma ji Rojnemeya me 
re axivî.
Evîn Cuma balkişand ser êrişên 
dewleta Tirk a dagirker li ser harêma 
Bakur û Rojhilatê Suriyê û wiha got: 
“Ji 4’ê Cotmeha 2023`an de û heya 
roja îro, dewleta Tirk a dagirker bi 
giranî êrişî herêma Bakur û Rojhilatê 
Sûriyeyê dike. Di encama van êrişan 
de bênesaziya herêmê ji xizmetê hat 
derketin, hedefgirtin û bi tundî talan 
bûn. Gelek navendên enerjî, elektrîk, 
petrol û gazê bûn armanca êrişên 
dewleta Tirk. Pêdiviyên jiyanê yên 
sereke hemû hatine rawestandin û 
ev yek xeteriyeke mezin bi xwe re 
tîne, ev yek dihêle ku metirsiyek 
di nav gel de çêbibe ji ber ku bi vî 
awayî jiyan jî tê rawestandin.”

‘Tirkiye sûcên şer pêk tîne’

Evîn destnîşan kir ku êrişên dewleta 
Tirk a dagirker sûcên şer ên li dijî 
mirovahiyê ne û wiha got: “Li gor 
zagonên hiqûqî ên navneteweyî; ev 
kiryar sûcên şer in, ji ber ku cihên 
tên armancgirtin hemû girêdayê jiya-
na gel e. Ev sûcekî li dijî mirovahiyê 
ye. Pêdiviyên jiyanê rasterast tên 
armancgirtin.”

‘Pêwîste bêdengiya li dijî 
dewleta Tirk bê şikandin’

Evîn Cuma wiha berdewamî da 
axaftina xwe û got: “Êriş û bom-
bebarankirina dewleta Tirk a da-
girker li ser qadên niştecihan, 
binesazî û avahiyên stratejîk, mîna 
stasyonên petrol, gaz, dibistan û 
nexweşxaneyên li tevahî Bakur û 
Rojhilatê Sûriyê, sûcên qetilkirinê 
sûcên şer in. Ev hemû li pêş çavên 

rêxistinên mafên mirovan û NY’yê 
û binpêkirina qanûnên navneteweyî 
û qanûna Cinêv pêk tên. Pêwist 
e bêdengiya li hemberî kiryarên 
dewleta Tirk were şikandin û rê li 
ber xwînrijandinê were girtin.”

Xetera koçberiyê

Rêveberiya Rêxistina Mafên Miro-
van a Herêma Cizîrê Evîn Cuma di 
dawiya axaftina xwe de balkişand 
ser xeterî û zirarên ku digihêjin koç-
beran û wiha got: “Dewleta Tirk a 
dagirker dixwaze pêlên koçberiyê 
di herêmê de zêde bike, sedema 
wê jî gef û êrişên berdewam ên 
dewleta Tirk li ser herêma Bakur û 
Rojhilatê Sûriye yê. Lê koçberî ne 
bi hêsanî ye, dewleta Tirk dixwaze 
tirs di nava civakê de bide avakirin û 
bênesaziyên herêmê bide tune kirin, 
da ku gel bide ser riya koçberiyê û 
bê çare bimînin. Gelek rewş hene ku 
hatine belgekirin taybet li ser sînorê 
di navbera Sûriyê û Tirkiyê de bê 
çawa mirov rastî tundî, îşkence û 
kuştinê hatine. Ji ber vê yekê em 
berxwedana gel pîroz dikin ku her 
diçe berxwedanî û tekoşîne wan 
zêde dibe.”

Piştî şoreşa 19’ê Tîrmeha 2012’a, 
herêma Kobanê di gelek pêvajoyan 
re derbas bû, di hemû aliyên siyasî, 
leşkerî û rêxistinî de xwe birêve 
birin. Piştre jî sazî hatin avakirin 
û bi riya wan hemû beşên civakê 
hatin birêxistinkirin. Di 27’ê Çi-
leya 2014’an de ji aliyê şêniyên 
Kobanê ve pergala Rêveberiya 
Xweseriya Demokratîk li Kanto-
na Kobanê hat damezrandin. Ji 
ber ku dewleta Tirk a dagirker û 
komên çete, herêma Kobanê ji 
sê aliyan ve dorpêç kiribûn, ge-
lek astengî derdiketin. Lê tevî vê, 
gelên herêmê hevgirtina xwe xurt 
kirin, zarokên herêmê bi zimanê 
dayikê perwerde didîtin, ciwanên ji 
hemû pêkhateyan beşdarî xebatên 
sazî û dazgehên Rêveberiya Xwe-
ser û refên parastinê bûn. Piştî 
ku Rêveberiya Xweser li kan-
tona Kobanê hate ragihandin, 
çeteyên DAIŞ’ê li Sûriye û Iraqê 
dest danîn ser bajarên mezin, wekî 
Reqa, Mûsil û hejmareke mezin 
cebilxane desteser kirin. Her wiha 
bi destekdayîna dewleta Tirk a 
dagirker êrişên dijwar birin ser 
kantona Kobanê. Lê şervanên 
YPJ`ê û YPG’ê bi berxwedana 
xwe, ev êriş şikandin û kantona 
Kobanê di 26’ê Çileya 2015’an 
de rizgar kirin.

Rêveberiya Xweser 
wekheviya gelan xurt kir

Piştî ku Kantona Kobanê hat 
rizgarkirin, Rêveberiya Xweser 
xebatên xwe domandin. Her 
wiha li herêmên din ên rizgarkirî 
wekî Sirîn, Minbic, Reqa, Tebqa û 
Dêre Zor ev pergal li ser bingeha 
wekheviya gelan hate damezran-
din. Ev yek serkeftina tecrûbeya 
Rêveberiya Xweser nîşan dide. 
Nûnertiyên Rêveberiya Xweser li 
Rûsya, Belçîka, Fransa û Başûrê 
Kurdistanê hatin vekirin. 

Rêveberiya Xweser planên 
dijmin vala derxist 

Sîstema Rêveberiya Xweser a ku 
hat avakirin, bi ked û berdêlên me-
zin hate avakirin. Avakirina sistema 
Rêveberiya Xweser a demukratîk 
pêngaveke dîrokî bû û bi riya vê 
rêveberiyê, gelên herêmê ji hemû 

milî ve êdî xwe bi xwer civaka xwe 
bi rêve dibir. Çi di aliyê ewlehî, 
aborî û  xizmetê de be, rûxmî îmkan 
û derfetên kêm jî civakê heyanî 
astekî dikarî xwe bi rêve bibe. Li 
hemberî Êriş û gefên  ku ji derve 
de li ser Rêveberiya Xweser dihatin 
kirin, li hemberî van êrişan gelê 
herêmê her tim di nava tekoşîn û 
berxwedanê de bû.  Rêveberiya 
Xweser dikaribû baş xwe li ser 
piyan bigire û hemû êriş û pilanên 
heyî vala derbixe. Ji destpêka 
avabûna xwe ve rêveberiya xwe-
ser bi ezmûnên ku wergirtî heyanî 
îro li hemberî hemû hewildanên 
têkbirin û qirkirinê li berxwebide 
û parastina destkeftiyên şoreşê 
bike. 
Lê gelek hêzên derve ev sîstema 
Rêveberiya Xweseriya Demokratîk 
ku ji derveyî pilanên wan bû bi 
şêwaz û rêbazên dijber û di serî 
de dagirkeriya Tirk a qirker û 
faşîst û bi riya çeteyên DAIŞ’ê 
heyanî îro jî dixwazin vê ezmûna 
rêveberiyê ji holê rakin û herêma 
Bakur û Rojhilatê sûriyê bi temamî 
dagirbikin. 

Rêveberiya Xweser berhema 
şoreşa gelan e

Dagirkeriya Tirk bi riya DAIŞ’ê û 
hevalbendên xwe, gelek deverên 
Sûriyê û Îraqê kirin bin serweriya 
xwe de. Piştî ku gelek deverên 

Iraqê dagirkirin, berê xwe dane 
Sûriyê û gelek deverên Sûriyê jî ji 
Dêrezorê heyanî Reqayê girtin û 
berê xwe dane bajarê Kobanê. Li 
Kobanê dagirkeriya Tirk û çeteyên 
DAIŞ’ê rastî berxwedaneke dîrokî 
hatin. Rêveberiya Xweseriya 
Demokratîk di serî de li herêma 
Cizîrê hate ragihandin û piştî wê 
jî li Kobanê hate damezrandin û 
berxwedana ku li Kobanê hatî ra-
berkirin û serkeftina ku pêkhatî 
encamê avakirina Rêveberiya Xwe-
seriya Demukratîk bû. Li Kobanê 
vîn û hevgritina gelan û Rêveberiya 
Xweseriya Demukratîk li hemberî 
hemû hewildanên qikirinê û tu-
nekirina destkeftiyên heyî bi bin-
ket û cîhanê tevahî jî şahidiya vê 
serkeftinê kir. 

Li hemberî êrişan vîna gel bi 
ser ket 

Çeteyên DAIŞ’ê bi gelek çek û 
cebilxaneyên ku ji artêşa Iraq û 
Sûriyê bi dest xwe xistibûn, êrişî 
herêma Kobanê kir. Li hemberî 
êrişên dijwar û giran şervanên 
azadiyê û hemû gelên azadîxwaz 
berxwedaneke dîrokî pêk anîn. 
Rûxmî hemû zor, zehmetî û êrişên 
dijwar ku li hember gelê Kobanê 
pêk hatin, vîna gelê Kobanê û 
hemû hêzên azadîxwaz û demok-
rat li hemberî dagirkeriya Tirk û 
çeteyên wê bi serket.

Rêveberiya Xweser nûnertiya 
gelên herêmê dike

Kobanê neket, lê hêzên tarî û hov têk çûn

‘Hedefgirtina binesaziya herêmê sûcekî dijmirovî ye’

Di 27′ê Çileya 2014′an de şîniyên Kobanê pergala Rêveberiya Xweseriya xwe ya Demokratîk avakirin û ragihandin. 
Bi damezrandina Rêveberiya xweser re welatiyên Kobanê rêveberiya xwe destnîşankirin û civaka xwe bi xwe birêve 
birin. Sîstema Rêveberiya Xweseriya Demukratîk nûnertiya hemû pêkhate, ol, netewan dike.

Kobanê bi berxwedana xwe ya dîrokî bala hemû cîhanê kişand, berxwedana 134 rojan ji bo hemû gelên azadîxwaz bû hêvî û 
qublenameya azadiyê. Berxwedana Kobanê îro rewşa şênber a jiyana hevpar bi hemû aliyên xwe nîşanî gelan dike. Kobanê bû pêvajoya 
destpêkê ya têkbirina tarîtiyê û çandina tovên jiyaneke nû.

Dijî êrîşa giştî, 
serhildana 

giştî!

Ahmet Aktaş
Dewleta faşîst a Tirk, êdî ti sînoran 
nasnake, êrîşî her qadê jiyanê dike.
Ti rûmetên mirovahî nasnake û ne 
rûmetên mirovahiyê tenê, êdî êrîşî 
hemû xwezaya Kurdistanê dike.
Ji bo vê politîka xwe ya qirêj û 
qirker bi ser bixe, her cûre çekan; 
ji yên takekesi heta yên kîmyewî û 
yên taktik nuklerî li Kurdistanê dide 
xebitandin.
Hilbet ji bo bi lez û bi bingehîn bibe 
xwedî serketinek demdirêj, armancên 
xwe yên sereke rêz kiririye.
Bêgûman ji fîlozof û rêşanê gelê 
Kurdistanê Rêber Apo despê 
dike, hema li pey wî şopdarên wî 
rêveberên Tevgêra Azadiyê dixe rêzê 
û êdî yek bi yek çalakvanên şoreşê; 
ji alîgirên Tevgêrê heta endam û 
dilxwazên siyaseta fermî Partiya 
DEM û hemû rêxistinên yasayî yên 
sivîl dixin ber êrîşên xwe.
Êdî aşkere diyer e ku vê dewleta 
dîktator a Tirk, di pêşengiya koma 
kujerên mîna Receb Erdogan û 
Devlet Bahçelî de, êrîşên xwe yên 
qirkeriya ser Kurdistanê gihandine 
radeya Seferberiyek Giştî. 
Bû sê sal ku agahî ji Rêber Apo û 
her sê hevalên wî yên li  zindana 
Imraliyê  ne, nayên standin.
Bi deh hezaran rêber û endamên 
tevgêr û rêxistinên sivîl û demokratîk 
ên gelê Kurdistanê hatine girtin û 
di zîndanan de ne, li ser wan hemû 
kiryarên xerab ên êşkencewarî tên 
meşandin.
Dibe ku mijara herî xerabkar û gelê 
Kurdistanê hêrs dike jî hevkariya 
Berzaniyên li gel dewleta qirker a 
tirk e.
Hilbet li himber van êrîşên xedar û 
berfireh, bi giştî Tevgêra Azadiya 
Gelê Kurdistanê û gelê welatparêzê 
Kurdistanê jî, bêdeng û bêtevgêr 
nema ne û namîne.
Li her çar parçeyên Kurdistanê û 
bi giştî li her deverê cîhanê, li dijî 
êrîşkariya dewleta faşist a tirk, gelê 
Kurdistanê bi tevgêr hilwesta xwe 
nîşandide û her wiha him li Rêberê 
xwe û him li Tevgêra xwe, bênavber 
xwedî derdikeve.
Di nava şerd û mercên ewqas 
dijwar de, li Bakur xebatek hêja ya 
hilbijartinên xwecihî/herêmî ya şa-
redariyan, bêtirs bi wêrehî/bi cesaret 
tên birêvebirin.
Li gel sîstema hevserokatiyê, vê 
carê hilbijartinên pêşwext jî hat 
birêvebirin û ev şêwazê nuh ê 
hilbijartinê, ji aliyê gel ve pir bi 
rûmet hat pêşewazîkirin û di raya 
giştî ya cîhanê de jî weke demokrasi-
ya yekser a gel dengveda.
Di vê qonaxa nû de, divê li gel 
operasyonên nûjen ên gerila û 
Tevgêra Azadiyê, hemû gelê me yên 
welatparêzên dilşewat, di asta bilind 
de, çawa pêşkêşî ji şoreşê û doza 
azadiyê re kirin, dîsa her li rêza pêş 
cih bigrin û têbikoşîn.
Her wiha, divê dostên gelê 
Kurdistanê, hemû kesên demokrat, 
mafparêzên mirovan û rayagiştî ya 
cîhanê, guhên xwe li deng û banga 
gerîlla û gelê Kurdistanê vekin, êdî 
dawiyê li xemsariya xwe bînin û êdî 
li rex têkoşîna doza Kurdistanê bi 
xurtî cih bigrin! 
Êdî, divê li dijî van êrîşên giştî yên 
her alî yên dewleta tirk û xiyanetê, 
em jî bi ruhekî serhildana giştî rabin 
ser piya, da ku em karibin zûtirîn 
wext Rêberên xwe, gelên xwe û 
mirovahiyê, ji vê zulmê û zîndanan 
rizgar bikin û jiyana azad û aram 
biafirînin.

FENER

Idrîs Henan

Rindiya 
dagirkeriyê 
jî kirêtî ye

Çendîn hêz û teknîka dagirkeriyê me-
zin be, çendîn bê sînor hov be, çendîn 
devbixwîn, tirsnak û zirtezirt be, 
nikare sînorên bêşermiyê derbas bike. 
Angu ji beza mirîşkê ya ber bi kadînê 
ve wêdetir nikare ti gavên din bavêje. 
Lew re jî, di wê mesafeya biçûk 
de, çi hêza xwe hebe bi komkujî 
û hemleyên qirkirinê derbas dike. 
Jixwe aqil, dikare wisa xwe mayînde 
bike û hêza hebûneke domdar bi dest 
bixe! Wisan lê hatiye ku weke xultê 
ku axê li nav çavên xwe de dikule. Ji 
ber vê jî, çi lebitînek ne li gorî dilê 
wê be, yan bi metirsî û şevpestên wê 
re bibin yek, êriş dike û hewl dide ji 
nav bibe. Êdî rêbaz çendîn dermirovî 
be ewqas sermest dibe û bi hêza xwe 
ya dagirkerî û tunekirinê bawer dike. 
Ango xwe qehreman dihesibîne û 
dibîne ku bi kuştina sivîlan, pelixan-
din û hilweşandina sivîlgehan re wê 
karibe zirhebûneke xapînok li ser 
kokên tunekirina gelên resen dewam 
bike. Ev jî derewek mezin a dagir-
keriya li ser zilm û qirkirinê hatiye 
avakirin e.
Dewleta tirk a faşîst yek ji mînakên 
herî kirêt ên vê cureya dagirkeriyê ye. 
Hemû dagirkerî dişibin hev û din, lê 
ya faşîzma tirk naşibe ti dagirkeriyên 
dîtir. Ne jî di ber re derbas dibe! Ji 
ber ku dagirkeriyeke bedtuxm, bê ray 
û bê reh e. Ji xwe rindiya bê kokan jî 
kirêtî ye. Yanê tiştekî wê yê baş nîne 
ku mirov li ser bingeha wê hêviyan 
ava bike û pêşerojekê pê re tayîn 
bike. Li vir em qala faşîzmê weke 
sîstemeke desthilatdar li wê welatî 
dikin. Têkilî danûstandinên gelan 
cudayî vê nirxandinê ne. Ji ber ku 
dagirkerî berî herî tiştî qewmê xwe 
dipelçiqîne û jê şûn de berê xwe dide 
versyonên din ên civakê. Yanê, bi 
navê nijadekî, ji wê jî elîteke vebijartî 
hikumraniya xwe dide tivîkirin.
Dagirkerî berî her tiştî çavkaniyên 
jiyanê desteser dike û çi qanûnên 
bi xwe saz kirine bin pê dike. 
Diyardeyên exlaq polîtîk deyne 
aliyekî, çi bê exlaqiyek hebe jî dike û 
malên sivîlan û saziyên wan ên jiyîn 
û jiyankirinê hedef digire. Êrîşên 
li ser hev ên li ser Rojava, Bakur û 
Rojhilatê Sûriyê, Başûr, Herêmên 
Parastina Medya, Bakur û Rojhilatê 
Kurdistanê vê rastiya dagirkeriyê û 
niyetên wî baş diteyisînin.
Xisûsek din ê dagirkeriyên li 
Kurdistanê jî ew e; çawa cograf-
yaya Kurdistanê bi awayekî ecêb 
dane parçekirinê, dagirkerên vê 
cografyayê jî bi şêwazekî sosret li dijî 
vîna azadiyê li hev dikin û di nava 
koordîneyê de ne. Çiqas kiryarên 
dermirovî hebin jî, xisletek hevbeş a 
êrişan e. Çendîn helw didin rêbazên 
xwe, qaşo weke çavkaniya hêzê, ra-
ber bikin, lê di cewherê wê de lawazî 
û nemerdî heye. Loma êrişî sivîlan 
dikin, sazî û dezgehên wan ên jiyanê 
hedef digirin.
Dagirkerî hemû Kurdan wek hev 
dibîne, weke her sê gayên reş, spî û 
reş dibîne. Dibe ku dora kêrê cuda 
be. Li ku hakim be komkujiyê pêk 
tîne. Bi wê zanebûnê jî kuştin û 
qirkirinê rewa dike. Tevî cudahiya 
taybetmendiya têkoşîna her beşekî, lê 
dîsa jî dagirkerî wek ku çawa organîk 
be xuya dike û êrişan pêk tîne. Ji 
ber vê jî; pêwîste têkoşîna li dijî 
êrişên dagirkeriyê asta hesetwariyê 
derbas bikin û di coka hevjiyana 
hevpar re derbas bibe. Ango; çawa 
dagirkerî tunebûna me weke şertekî 
hebûnê raber dike, lazime dehqatan 
zêdetir, berxwedana têkbirina wê 
hişmendiyê weke şertekî jêneveger 
were aktîvkirin û mayîndekirin. 
Ancax wisan jiyana azad û demokrtîk 
pêkan be.

